
MINUTI

Il-Minuti tal-Laqgħa 65, li saret fid-9 ta’ Ġunju 2020, ġew konfermati.

IĊ-CHAIRPERSON (Onor. Beppe Fenech Adami): Insellmilkom u nirringrazzjakom talli ġejtu għal din il-laqgħa tal-Kumitat. Ngħaddu mal-ewwel għall-korrispondenza.

KORRISPONDENZA

IĊ-CHAIRPERSON: Nibda billi ngħid li rċevejt ittra datata 15 ta’ Ġunju 2020, indirizzata lili bħala Chairperson tal-Kumitat, mingħand Film Grain Foundation. Kopja ta’ din l-ittra ntbagħtet ukoll lill-Ministru għat-Turiżmu, l-Onor. Julia Farrugia Portelli, u lill-Awditur Ġenerali, is-Sur Charles Deguara. 

Irċevejna wkoll korrispondenza mingħand Dr Gavin Gulia, datata 16 ta’ Ġunju 2020, fejn fiha ġiet sottomessa informazzjoni li kienet ġiet mitluba waqt il-laqgħa preċedenti, fosthom it-thresholds fir-rigward ta’ awtoriżżazzjoni ta’ firem li jkun hemm bżonn, artiklu ntitolat “From Beyonce to Zlatan Ibrahimovic: Putting Malta on the aviation map”, li ġie ppublikat f’The Little Black Book of Billionaires’ Secrets, kif ukoll kopja tal-kuntratt iffirmat bejn Malta Tourism Authority (MTA) u Multiple Estates Ltd. rigward il-kiri ta’ warehouses ġewwa l-Imrieħel. Jekk m’hawnx oġġezzjonijiet, din il-korrispondenza se tkun qiegħda tittella’ fuq il-website, kif dejjem isir. Il-korrispondenza li ssemmiet fil-laqgħa preċedenti wkoll tista’ tittella’ fuq il-website.

ONOR. GLENN BEDINGIFELD: Il-korrispondenza ta’ din il-laqgħa naqblu li għandha titla’ fuq il-website, però dwar tal-ġimgħa l-oħra nixtieqek tfakkarni ftit x’kienet. 

IĊ-CHAIRPERSON: Kienet informazzjoni dwar dak li għandu x’jaqsam ma’ lista of events u lista of refused sponsorships.  Jien naħseb li din hija informazzjoni li għandha tkun fid-dominju pubbliku. 

ONOR. GLENN BEDINGIFELD: Din l-informazzjoni diġà qiegħda fid-dominju pubbliku. 

IĊ-CHAIRPERSON: Allura iktar u iktar m’għandhiex tkun problema biex tittella’ fuq il-website.  

Il-ġimgħa l-oħra dan il-Kumitat kien irċieva wkoll ittra mill-konsulenti legali tas-Sur Lionel Gerada, li wkoll naqbel li għandha tittella’ fuq il-website tal-Parlament.

Nistgħu issa ngħaddu għall-item li jmiss fuq l-aġenda.


EŻAMI TAL-KONTIJIET TAL-AWTORITÀ MALTIJA GĦAT-TURIŻMU GĦAS-SENA 2018 (KONT.)

IĊ-CHAIRPERSON:  Infakkar li fil-laqgħa tal-ġimgħa l-oħra kien beda jixhed Dr Gavin Gulia, li llum reġa’ ġie mitlub biex ikompli jagħti xhieda tiegħu, u għaldaqstant nitlob li jiġi msejjaħ jidħol fil-Kamra.

Dr Gavin Gulia daħal fil-Kamra tal-Kumitat.

IĊ-CHAIRPERSON:  Dr Gulia, infakkrek li se tkompli tixhed bl-istess ġurament li ħadt il-ġimgħa l-oħra.  Rimarki? L-Onor. Chris Said.

ONOR. CHRIS SAID: Dr Gulia, illum se mmorru fuq l-issue tal-events. Jekk tħares lejn il-baġit tal-2017 u l-2018, u sussegwentement lejn in-nefqa tal-2017 u 2018, tinduna li fl-2017 intnefqu €2,068,000 fuq local marketing, sponsorships, u Conventions Malta. Il-baġit għas-sena 2018 li għandi nifhem li inti kont parteċipi fih...

DR GAVIN GULIA: Fis-sena 2018 kien hemm kap eżekuttiv.

ONOR. CHRIS SAID: Jiġifieri l-baġit kien jiġi ppreparat mill-kap eżekuttiv. Jien qed nara l-financial statements tas-sena 2017, fejn allura kien qed jiġi bbaġitjat li l-vot għall-events jiżdied b’€700,000. Però fil-verità, meta tħares lejn in-nefqa li saret fl-2018 tara li minn €2.7 miljun, in-nefqa fuq local marketing, events and sponsorship conventions telgħet għal €7.5 miljun. Min ħa d-deċiżjoni għal din il-qabża drastika fil-baġit? Għax hawnhekk m’għandekx qabża ta’ €100,000 imma għandek qabża sostanzjali fejn l-ispiża ttripplat.  U dan meta nafu li numru ta’ events ma tistax tippjanahom mil-lum għal għada imma jkunu ppjanati minn sena jew sentejn qabel. 

DR GAVIN GULIA: Nieħu pjaċir li qed tagħmilli din il-mistoqsija, Onor. Said. Veru li mill-2017 għall-2018 kien hemm dik iż-żieda, però kien hemm ukoll żieda mill-2016 għall-2017. 

ONOR. CHRIS SAID: Kemm kienet iż-żieda?

DR GAVIN GULIA: M’għandix iċ-ċifri hawnhekk, imma dan għar-raġuni li l-politika tal-Gvern u tal-MTA kienet li nżidu kemm jista’ jkun avvenimenti li għandhom x’jaqsmu ma’ festivals internazzjonali... Jien ili l-MTA bħala non-Executive Chairman mill-2013 u nista’ ngħid li meta dħalt jien, il-kwalità ta’ avvenimenti li kienu qegħdin isiru mill-MTA kienu waslu għal revamp. Kulma kellna kien l-InGuardia, il-George Cross Commemoration u l-Fireworks Festival.  L-InGuardia u l-George Cross Commemoration kienet skadiet is-sell-by date tagħhom għax kienu ilhom jiġu organizzati għal aktar minn diċenju. Għaldaqstant bdiet tinħass il-ħtieġa li ssir trasformazzjoni f’dak li għandu x’jaqsam ma’ avvenimenti, b’tali mod li kemm jista’ jkun possibbli nibdew naħsbu biex nagħmlu Malta bħala destinazzjoni ta’ entertainment. Dak il-proċess kien beda fi żmien Paul Bugeja bħala Kap Eżekuttiv, u fil-fatt fl-2017 kien hemm diġà żieda fl-events meta pparagunat mal-2016, imbagħad żidna iktar fl-2018. Naturalment in-nefqa li wieħed jipproġetta tkun oriġinarjment iktar minn hekk, imma naturalment inti tmur bi pjan għand il-Ministeru għall-Finanzi, li min-naħa tagħhom japprovawlek dak li japprovawlek. Però dan ma jfissirx li mbagħad ma jkunx hemm additional subventions, kif fil-fatt kien hemm. Jiġifieri l-pjan beda jitwettaq mill-2017, u minn Marzu 2018 kompla taħti, sakemm ġie kap eżekuttiv ieħor lejn l-aħħar tal-2019.  Jien nista’ ngħid li fuq li kien hemm qabel, żidna l-Abode, Summer Daze, Elrow, International Radio Festival u Tommorowland. Dawn naturalment issarrfu f’benefiċċji ekonomiċi li forsi jkolli opportunità li nkun nista’ namplifika fuqhom.  Fil-fatt Summer Daze kien jeżisti diġà qabel imma kien jismu Creamfields, imbagħad qaleb l-isem għal Summer Daze.

ONOR. CHRIS SAID: Jiġifieri dawn l-erba’ avvenimenti...

DR GAVIN GULIA: Ħamsa, għax hemm ukoll l-Isle of MTV, imma l-line item tal-Isle of MTV jaqa’ taħt il-Ministeru għat-Turiżmu mhux taħt l-MTA. 

ONOR. CHRIS SAID: Jiġifieri mhuwiex inkluż fis-€7.5 miljun. 

DR GAVIN GULIA: Iva, għandek raġun, imma kien hemm affarijiet oħrajn. Konna bgħattnilkom il-lista ta’ avvennimenti li seħħew matul l-2018.

ONOR. CHRIS SAID: Jiġifieri dawn l-erba’ avvenimenti swew madwar €5 miljun?

DR GAVIN GULIA: Kien hemm l-Abode...

ONOR. GLENN BEDINGIFELD: Dr Gulia, il-mistoqsija hija: il-€5 miljun, jiġifieri d-differenza bejn iż-€2.7 miljun u s-€7 miljun, marru fuq dawn biss?
 
DR GAVIN GULIA: Le, ma marrux fuq dawn biss, imma marru fuq dawk l-events kollha li hemm fil-lista li bgħattnilkom qabel.

ONOR. CHRIS SAID: Kemm swew dawn l-erba’ events?

DR GAVIN GULIA: Dawn l-erba’ avvenimenti swew madwar €3 miljun.

ONOR. CHRIS SAID: Ngħid sew li dawn l-avvenimenti m’organizzajtuhomx intom, imma tajtu grant...?

DR GAVIN GULIA: Għamilnihom in collaboration with.

ONOR. CHRIS SAID: “In collaboration with” x’jiġifieri?

DR GAVIN GULIA: Bħal pereżempju l-Isle of MTV. L-Isle of MTV dejjem sar in collaboration with. Għalkemm il-perċezzjoni hija li dan huwa event tal-MTA, fil-fatt dan isir mal-G7, li huma l-aġenti tal-MTV, li l-mother company tagħhom hija Viacom.

ONOR. CHRIS SAID: Meta tgħid “in collaboration with” ifisser li n-nefqa tikkontrollawha intom, jiġifieri toħorġu t-tenders u titolbu l-quotes?

DR GAVIN GULIA: Għandna l-isponsorships committee, li kien jeżisti minn dejjem, anke meta dħalt jien fl-2013 kien diġà jeżisti, imma mbagħad naturalment kiber. Dan il-kumitat jirċievi proposta, jivvalutaha, jara jekk tiffitjax fil-policy li kemm jista’ jkun inġibu brands internazzjonali ta’ fama internazzjonali, u niddeċiedu jekk hijiex tajba jew le. 

ONOR. CHRIS SAID: Issa niġu għall-isponsorships committee wara, f’dan l-istadju qed nistaqsik... Inti għedtilna li dawn l-avvenimenti swew madwar €3 miljun.
DR GAVIN GULIA: Skont il-kalkolu tiegħi.

ONOR. CHRIS SAID: Iva, kollox sew, aħna qegħdin ngħidu bejn wieħed u ieħor. Dawn it-€3 miljun ingħataw f’forma ta’ grant lill-organiżżaturi, jew kienet l-MTA li ħadet ħsieb it-tenders tal-post, tas-sound, eċċ.?

DR GAVIN GULIA: Le, aħna nagħtuhom il-flus, imbagħad jieħdu ħsieb l-organiżżazzjoni huma. Mhux neċessarjament kollox għax kien hemm xi waħda żgur – din staqsejtuha wkoll lil Lionel Gerada – li jidhirli kienet ta’ Summer Daze li kienet ta’ madwar €1,000. Mill-bqija nagħtu somma flus, imbagħad jieħu ħsieb l-organiżżatur.

ONOR. CHRIS SAID: Jiġifieri intom sempliċement tapprovaw, tagħtu somma flus, u m’għandkom x’taqsmu ma’ xejn iżjed.

DR GAVIN GULIA: Iva.

ONOR. CHRIS SAID: F’dawn l-erba’ attivitajiet, wara l-attività – għax dawn ma sarux għal sena waħda biss –...

DR GAVIN GULIA: Jistgħu jiġu ripetuti u jista’ jkun li kien hemm imbatt mis-sena ta’ qabel.

ONOR. CHRIS SAID: Wara l-attività għamiltu evalwazzjoni biex taraw x’effett ħallew dawn l-attivitajiet?

DR GAVIN GULIA: Jien nista’ nitkellem għal dawk li tfaċċaw taħti, fl-2018. Kien hemm oħrajn li ġew minn qabel. 

ONOR. CHRIS SAID: Imma inti kont Chairman.

DR GAVIN GULIA: Kont non executive chairman. Pereżempju, il-Lost and Found kien diġà jeżisti qabel, jidhirli mill-2015 jew 2016, u baqa’ għaddej. Dan l-event iġibilna aktar minn 8,000 turist fuq erbat ijiem u aħna nħallsu €300,000 fis-sena għalih. Fil-fatt it is one of our best value for money events.

ONOR. CHRIS SAID: Jiġifieri inti qiegħed tgħidilna li l-Lost and Found iġġibilna minn 8,000 sa 10,000 turist.

DR GAVIN GULIA: Iva.
ONOR. CHRIS SAID: L-Awtorità kif stmathom dawn in-numri? Qalilkom l-organiżżatur, jew għamiltu...?

DR GAVIN GULIA: Le, kien hemm studju ta’ Gordon Cordina – li jidhirli li ġie ppreżentat f’dan il-Kumitat, u jekk ma ġiex ippreżentat, nippreżentah jien għax naf żgur li ġibtu – mhux fuq il-Lost and Found biss, imma fuq l-oħrajn ukoll. Kien sar studju minn Gordon Cordina, fejn eżamina l-value added li jġib dan il-proġett lejn pajjiżna. F’dan l-istudju, li huwa ntitolat “The Economic Contribution of Music Festivals - Study conducted by Dr Gordon Cordina, Ecubed Consultants”, hemm li l-Lost and Found ġie jiswina €230,000 u ġab 10,000 turist li nefqu kważi €8 miljun.

ONOR. CHRIS SAID: Gordon Cordina minn fejn ġab iċ-ċifri?

DR GAVIN GULIA: Lilu trid tistaqsi dwar dak.  Jien nimmaġina li għamel riċerka; għalhekk ikkummissjonajtu jien, mhux biex nindaħallu! Abode On The Rock ġie jiswina €230,000 u ġab 4,000 turist li nefqu €3 miljun. Għal Summer Daze, li kien fuq ħamest ijiem, infaqna €1.2 miljun, ġab 17,500 turist li nefqu iktar minn €13-il miljun.

ONOR. CHRIS SAID: Inti kont Executive Chairman u għadek Chairman. Huwa faċli li tgħid li hemm dawn iċ-ċifri, imma ħa nkun ċar: nies fl-industrija qed jgħidu li dawn iċ-ċifri...

DR GAVIN GULIA: The elephant in the room! Tajjeb li qed issemmiha. Naf x’qed tgħid: li nies fl-industrija qed igorru...

ONOR. CHRIS SAID: Mhux qed igorru, imma qed jgħidu li dawn iċ-ċifri li ngħatajtu ħadd ma ċċekkjahom. 

DR GAVIN GULIA: Mhux veru.

ONOR. CHRIS SAID: Mela għedli min iċċekkjahom. 

DR GAVIN GULIA: Jiġu jkellmuna u jgħidulna fejn.  Aħna qabbadna lil Gordon Cordina, ma mortx jien ngħodd kemm ġew turisti! Jekk Gordon Cordina li għandu r-rispett ta’ kulħadd...

ONOR. GLENN BEDINGIFELD: Ma jidhirx li għandu r-rispett ta’ kulħadd!  Għallinqas ma jidhirx li għandu r-rispett tal-Oppożizzjoni!

ONOR. CHRIS SAID: Ma jimpurtax. Fil-laqgħa li jmiss inġibu lil Gordon Cordina u jgħidilna minn fejn ġab dawk iċ-ċifri. Jekk tathomlu l-MTA, allura inti responsabbli għal minn fejn ġew iċ-ċifri!

DR GAVIN GULIA: Le. X’affarijiet dawn! Huwa għamel studju...

IĊ-CHAIRPERSON: Jien naħseb li din il-mistoqsija tista’ tiġi sorvolata billi jittella’ jixhed Gordon Cordina. Dr Gulia, inti għandek aktar kopji tar-rapport li semmejt?

DR GAVIN GULIA: M’għandix kopja oħra hawnhekk, imma fil-kas nibgħatulkom. Nista’ nassigurakom li qiegħed naqra fedelment minnu.

ONOR. CHRIS SAID: M’aħniex niddubitaw minn hekk.

ONOR. GLENN BEDINGIFELD: Qed tiddubtaw minn Gordon Cordina!

ONOR. CHRIS SAID: Dak qed tgħidu int!

ONOR. GLENN BEDINGIFELD: Intom staqsejtu dwar iċ-ċifri li hemm fir-rapport tiegħu!

ONOR. CHRIS SAID: Kif taħdmu intom niddubitaw kollox! Fuq VistaJet qalulna li kemm clips u ħadd ma vverifikahom!

IĊ-CHAIRPERSON: L-Onor. Said għamel mistoqsija ġustifikata fejn qal jekk l-abbli ekonomista Cordina qgħadx fuq statistika li tawh MTA jew le. Dr Gulia mhuwiex f’pożizzjoni li jwieġeb u allura din il-mistoqsija jkun jista’ jweġiba l-ekonomista Gordon Gordina.

DR GAVIN GULIA: Sfortunatament daħħaltu fin-nofs u jkollu jiġi.

ONOR. CHRIS SAID: Ħa mmur ftit lura.  Dr Gulia, inti għedtilna l-InGuardia kienet tilfet is-sens tagħha u ma baqgħetx issir. Hux hekk?

DR GAVIN GULIA: Iva.
ONOR. CHRIS SAID: Ġiet scrapped.

DR GAVIN GULIA: Iva, imma jista’ jkun li qed nitfixkilha mal-George Cross Commemoration. Waħda minnhom telqet. 

ONOR. CHRIS SAID: Imma inti ċ-Chairman!

DR GAVIN GULIA: Qed nipprova niftakar għax hemm ħafna avvenimenti. Żgur li waħda minnhom telqet.

ONOR. CHRIS SAID: Għedilna liema telqet.

DR GAVIN GULIA: Qed nipprova niftakar; jew il-George Cross Commemoration jew l-InGuardia. Qiegħed bil-ġurament u ma rridx...

ONOR. CHRIS SAID: Min iddeċieda li tiġi scrapped?

DR GAVIN GULIA: L-iSponsorships Committee. Għandna wkoll il-unit tal-events, li huwa headed minn Lionel Gerada.

ONOR. CHRIS SAID: L-iSponsorships Committee minn min huwa ffurmat?

DR GAVIN GULIA: Bħalissa huwa ffurmat minni, bħala Chairman, imbagħad hemm Lionel Gerada, Carlo Micallef, Leslie Vella, Alex Cutajar u Kevin Borg.

ONOR. GLENN BEDINGIFELD: Jien jidhirli li l-InGuardia għadha ssir. 

DR GAVIN GULIA: Naħseb li l-George Cross Commemoration m’għadhiex issir.

ONOR. CHRIS SAID: Hawnhekk irriżulta li l-iSponsorships Committee f’dawn fl-aħħar snin qatt ma żamm Minuti. Għalik, bħala Chairman tal-MTA, dan huwa aċċettabbli?

DR GAVIN GULIA: Le, żamm Minuti l-kumitat. Jista’ jkun li tgħid li l-Minuti mhux hekk ikunu, imma aħna bgħattnilkom dokumentazzjoni li aħna nirriferu għalihom bħala Minuti.

ONOR. CHRIS SAID: Min iffirmahom dawn?

DR GAVIN GULIA: Li nista’ ngħid hu li mill-2013 ‘l quddiem dawn il-Minuti dejjem ġew imtejba fil-mod kif jinżammu. U qed ngħid dan għax qabel l-2013 lanqas biss kienu jeżistu Minuti. Naf li qabel kien hemm Sponsorships Committee, li kien iffurmat bl-istess mod, jiġifieri min-nies tal- MTA u min-nies tal-Ministeru, u li nefqu l-flus u ħallsu lill-organiżżaturi, u ma kienx hemm Minuti. Jiġifieri jekk se tikkritikani għax il-mod kif jinżammu l-Minuti m’għoġbokx, ngħidlek li żgur huwa titjib fuq kif kienu jinżammu l-Minuti qabel l-2013, għax lanqas biss kienu jeżistu!

ONOR. CHRIS SAID: Jiġifieri għalik “dawn” huma Minuti!

DR GAVIN GULIA: Huma records. Jimporta narahom ftit ħalli nara jekk humiex Minuti ta’ żmieni?

ONOR. GLENN BEDINGIFELD: Bilfors Minuti ta’ żmienek, għax qabel ma kenux jinżammu! Ma kien hemm ebda record u ma konniex inkunu nafu... 

IĊ-CHAIRPERSON: Dr Gulia, dik hija lista ta’ events li saru. 

DR GAVIN GULIA: Dawn huma tal-2017, jiġifieri mhux ta’ żmieni. 

ONOR. CHRIS SAID: Imma mhux inti kont Chairman?

DR GAVIN GULIA: Kont Chairman tal-MTA.

ONOR. CHRIS SAID: Mhux xorta kont fl-iSponsorships Committee?

DR GAVIN GULIA: Jien m’iniex se nwieġeb għal CEOs li kienu Chairmen tal-iSponsorships Committee. 

ONOR. CHRIS SAID: Hemmhekk hemm tal-2018 ukoll.

DR GAVIN GULIA: Sa Marzu 2018 kien hemm Paul Bugeja.

ONOR. CHRIS SAID: Hawnhekk hawn minn Mejju 2018 sa Novembru 2018.

DR GAVIN GULIA: Mhux jien ippreżentajthom dawk id-dokumenti. Naħseb li ppreżentahom Paul Bugeja jew...
ONOR. CHRIS SAID: Imma dawn ta’ żmienek.

DR GAVIN GULIA: Iva, għax wara li telaq Paul Bugeja kont assumejt iċ-chairmanship.

IĊ-CHAIRPERSON: Dr Gulia, tista’ tgħidilna, jekk jogħġbok, dan Lionel Gerada kif spiċċa fl-MTA?

DR GAVIN GULIA: Daħal fil-MTA fiż-żmien meta jien ma kontx fl-eżekuttiv, u kien daħal bħala person of trust fl-2017.

IĊ-CHAIRPERSON: Ngħid sew li meta tgħid “person of trust” ifisser li l-ex Ministru Konrad Mizzi kien il-persuna li qallek li hemm bżonn li fl-MTA...?

DR GAVIN GULIA: Le, mhux lili jkun qal, imma jkun qal lill-kap eżekuttiv, għax huwa l-eżekuttiv li jmexxi.

IĊ-CHAIRPERSON: Jiġifieri meta dħalt inti CEO...

DR GAVIN GULIA: Jien kont naf li kien daħal, kien diġà hemmhekk.

IĊ-CHAIRPERSON: Bħala background minn fejn ġie...?

DR GAVIN GULIA: Naf minn dak li smajt hawnhekk.

IĊ-CHAIRPERSON: L-ex Ministru Konrad Mizzi qatt kellmek fuq Lionel Gerada?

DR GAVIN GULIA: Le, lili qaluli li kien hemm Lionel Gerada, u jien bgħatt għalih biex inkun naf...

IĊ-CHAIRPERSON: Jiġifieri inti kont Chairman, u one fine morning ġie Lionel Gerada qallek...

DR GAVIN GULIA: Bħalma jiġu mpjegati oħra. Bħala non executive Chairman, jien ma nkunx involut fir-reklutaġġ.

IĊ-CHAIRPERSON: Jiġifieri one fine morning ilqtajt ma’ Lionel Gerada.

DR GAVIN GULIA: Bħalma nitaqa’ ma’ impjegati ġodda oħra.  L-MTA għandha ‘l fuq minn 150 impjegat; jiġu u jmorru u kultant lanqas tkun taf li telqu u ġew oħrajn ġodda.

IĊ-CHAIRPERSON: Imma hawnhekk qegħdin nitkellmu fuq xi ħadd li għandu baġit ta’ €7 miljun f’idejh. 

DR GAVIN GULIA: Le, meta daħal, il-baġit kien qiegħed f’idejn Edward Zammit. 

IĊ-CHAIRPERSON: Għedilna x’kienet il-move minn Lionel Gerada, person of trust fil-Ministeru ta’ Konrad Mizzi, għal Lionel Gerada responsabbli mill-events committee.

DR GAVIN GULIA: Meta kien daħal person of trust kien daħal fl-uffiċċju tal-events, li ma kellux direttur imma kien headed...  Person of trust ikun approved mill-OPM mhux mill-MTA.

IĊ-CHAIRPERSON: Allura kien hemm person of trust approvat mill-OPM...

DR GAVIN GULIA: Iva. Persons of trust hekk ikunu approved.

ONOR. GLENN BEDINGIFELD: Kull impjieg ikun hekk, mhux person of trust biss.

IĊ-CHAIRPERSON: Mela dan daħal bħala person of trust fi ħdan il-Ministeru għat-Turiżmu, però beda jiffunzjona fl-MTA. 

DR GAVIN GULIA: Iva. This is not unusual.

IĊ-CHAIRPERSON: Imbagħad ġara li din il-persuna ma baqgħetx person of trust  fil-Ministeru imma saret head of events fl-MTA?

DR GAVIN GULIA: Eventwalment sar direttur. U sar fi żmieni allura nista’ nwieġeb jien.

IĊ-CHAIRPERSON: Kif ġrat din il-qabża? 

DR GAVIN GULIA: Minħabba li anke kibru l-events, ħassejna li dak id-dipartiment – li kien hemm żmien kien headed minn Martin Morana, li nsellimlu minn hawnhekk, u meta rtira kien assuma l-leadership tad-dipartiment Edward Zammit – kellu jkollu direttur għax ma kienx hemm direttur. Dawn il-fatti ċċekkjajthom mad-Direttur tar-Riżorsi Umani, Marika Borg. Kienu nħarġu s-sejħiet normali, kif għandhom jinħarġu, jiġifieri internal u external, u Lionel Gerada kien l-uniku wieħed li applika external u għal dan il-post. Nista’ ngħid li kien hemm il-pubbliċità kollha u setgħu applikaw oħrajn minn barra, però huwa kien l-uniku wieħed li applika. Wara li saret l-intervista imbagħad ġie ngaġġat. 

IĊ-CHAIRPERSON: Hawnhekk qed nitkellmu fuq l-2018, li hija s-sena fejn il-baġit tela’ minn €2 miljun għal €7 miljun.

DR GAVIN GULIA: Kien diġà qed jitla’ mis-snin ta’ qabel.

IĊ-CHAIRPERSON: Bħala stat ta’ fatt iż-€2 miljun kien dejjem jiżdied, però mhux minn €2 miljun jitla’ għal €7 miljun!

ONOR. CHRIS SAID: Kien jiżdied b’€100,000 jew b’€200,000 fis-sena.

IĊ-CHAIRPERSON: Bħala fatt, fis-sena ta’ Lionel Gerada, telgħu għal €7 miljun.

DR GAVIN GULIA: Qed nitkellmu fuq l-events, imma n-nefqa tal-MTA kienet kibret f’oqsma differenti, mhux fuq l-events biss. 

ONOR. GLENN BEDINGIFELD: Bħala fatt, fis-sena ta’ Lionel Gerada l-baġit kien tela’ b’€5 miljun.  Però dan tela’ minħabba Lionel Gerada, jew minħabba... (Interruzzjonijiet) Qed nistaqsi jien.

DR GAVIN GULIA: Le, hija policy tal-Gvern. Dan l-individwu ġej mill-industrija, ħassejna li huwa tajjeb, u jista’ jiftħilna għajnejna anke fuq kif taħdem l-industrija, xi ħaġa li qatt ma kellna qabel. 

ONOR. CHRIS SAID: Min kien fil-bord tal-għażla? Inti kont fil-bord tal-għażla?

DR GAVIN GULIA: Iva, naħseb.

ONOR. CHRIS SAID: Xi ħadd ġibidlek l-attenzjoni dwar il-fedina penali tiegħu?

DR GAVIN GULIA: Le, dik iċċekkjajtha wara.  U mhux il-fedina penali, imma l-kondotta.  Il-kondotta hija l-mezz kif inti tara x’għandu u x’ma għandux. Bil-liġi tara l-kondotta, imma dak il-proċess ma nagħmlux jien imma jagħmlu d-direttur... (Interruzzjonijiet)

IĊ-CHAIRPERSON: Wara li smajt u rriżultawlek dawn l-affarijiet...

DR GAVIN GULIA: Allura nkeċċih?

IĊ-CHAIRPERSON: M’iniex qed ngħidlek biex tkeċċih. Qed nistaqsik illi kieku dawk l-affarijiet...

DR GAVIN GULIA: 13-il sena ilu!

IĊ-CHAIRPERSON: Jiġifieri terfa’ r-responsabilità tagħha inti.

DR GAVIN GULIA: Le, sekonda waħda! Ix-xogħol tiegħi u tan-nies tiegħi li kienu qegħdin miegħi fuq il-bord tal-għażla għamilnih tajjeb u skont ir-regoli tas-Servizz Pubbliku.

ONOR. GLENN BEDINGIFELD: Meta l-kondotta kienet quddiemek, kienet nadifa jew le?

DR GAVIN GULIA: Il-kondotta mhux jien rajtha, imma ratha d-Direttur tar-Riżorsi Umani.

ONOR. GLENN BEDINGIFELD: Lionel Gerada bagħtilna kopja tal-kondotta u jidher li kellu kondotta nadifa.

ONOR. CHRIS SAID: Staqsejtha kif...

DR GAVIN GULIA: Staqsejtha. Nadifa kienet għax kieku she would have flagged it. 

ONOR. GLENN BEDINGIFELD: Lilna bagħtilna kopja l-ġimgħa l-oħra u tidher li hija nadifa.

IĊ-CHAIRPERSON: Dr Gulia, f’dan il-proċess ġew esebiti sentenzi tal-qrati kriminali, għal waħda, tnejn, tlieta. Kieku nġibditlek l-attenzjoni għal dawk is-sentenzi, il-ġudizzju tiegħek kien ikun l-istess jew le?

DR GAVIN GULIA: Jien nobgħod ngħidha din għax qatt ma ħdimt b’mod personali. Jien dejjem nagħti t-tieni ċans. Allura m’għandix nagħti ċans lil deputat li jkun, pereżempju, iffalsifika l-ID card tiegħu? X’se nagħmlu? Fejn se nispiċċaw f’din id-dinja!? Jien għandi rispett kbir lejh u m’iniex se nsemmih b’ismu, imma...

ONOR. CHRIS SAID: Dr Gulia, dan  kellu sentenza ta’ sena ħabs!

DR GAVIN GULIA: Jien nara l-att, mhux kemm intbagħat ħabs. 

ONOR. CHRIS SAID:  Trid tara s-sentenza mhux l-att!

DR GAVIN GULIA:  Jekk nara li għamel dan – u m’iniex qed ngħid li huwa tajjeb – u...

IĊ-CHAIRPERSON: Għal darba, tnejn, tlieta.

DR GAVIN GULIA: ...nqabblu ma’ xi ħadd li ffalsifika l-karta tal-identità tiegħu, suppost nasal għall-istess konklużjoni, imma jien għandi rispett kbir lejn dak id-deputat, minkejja li 20 sena ilu żbalja.  U bl-istess mod, jien nirrispetta lil xi ħadd li 13-il sena ilu għamel xi ħaġa, bħalma għamel dak id-deputat.

ONOR. CHRIS SAID: Jiġifieri inti qed tgħidilna li kieku ġie quddiemek u kont taf bis-sentenzi, xorta kont timpjegah. Hekk qed tgħidilna.

DR GAVIN GULIA: Jien ma nweġibx mistoqsijiet ipotetiċi.

IĊ-CHAIRPERSON: Ir-risposta hija iva, għax tagħtih a second chance. 

DR GAVIN GULIA: Dik hija opinjoni mhux fatt. 

ONOR. CHRIS SAID: Inti għedtilna li kont tagħtik a second chance. Għandek kull dritt.

ONOR. GLENN BEDINGIFELD: Però l-fatt jibqa’ li l-kondotta kienet nadifa. 

DR GAVIN GULIA: F’dak il-mument konna korretti. Il-liġi titlob u tesiġi li tara l-kondotta, u daqshekk. Jekk erba’ snin wara skoprejna xi ħaġa, għax kixfulu għajnu xi erba’ min-nies u marru jżebilħuh, nistgħu naqbdu naraw il-fedina penali ta’ kull min qiegħed fis-Servizz Pubbliku u nibdew nistaqsu jekk il-ġudizzju dwarhom sarx tajjeb.  Pereżempju, ikun hemm xi direttur tat-trade, li meta daħlu l-kondotta tiegħu kienet tajba, imbagħad jiskopri li erba’ snin qabel kien inqabad jisraq. Allura dak id-direttur għamel ħażin? (Interruzzjonijiet) Qiegħda ssir smear campaign... (Interruzzjonijiet)  Le, mhux intom qegħdin tagħmluha imma n-nies hemm barra.

IĊ-CHAIRPERSON: Dr Gulia, jien staqsejtek mistoqsija leġittima u inti weġibtni.

ONOR. CHRIS SAID: Jiġifieri inti kont timpjegah xorta waħda. Ħalli nagħmillek domanda oħra.  Din is-sejħa kif ma kien fiha l-ebda rekwiżit ta’ background edukattiv? Dan għal post ta’ direttur, mhux events coordinator, jew...

DR GAVIN GULIA: Mela le. Aħna naraw fiex kien involut, anke waqt li nkunu qed nagħmlu l-mistoqsijiet...

ONOR. CHRIS SAID: Mhux hekk staqsejtek. Is-sejħa, meta ħarġet, ma kien fiha l-ebda rekwiżit...

DR GAVIN GULIA: Jimporta naraha? Għax irrid naraha biex niftakar. Kieku tlabtuhieli, kont nibgħathielkom qabel u narawha.

IĊ-CHAIRPERSON: Mela, jekk jogħġbok, għaddilna kopja tas-sejħa.

DR GAVIN GULIA: Mela le, bil-qalb kollha.  Mela se nerġa’ niġi darb’oħra. 

ONOR. CHRIS SAID: Mhux bilfors terġa’ tiġi, tista’ tgħaddihielna b’email.

ONOR. ANTHONY AGIUS DECELIS: Imma huwa normali li tagħmilhom dawn ir-rekwiżiti fis-sejħiet? Jew inkella sar hekk għal din il-persuna biss?

IĊ-CHAIRPERSON: Iva, l-Onor. Agius Decelis għandu raġun. Biex inkunu nistgħu nagħmlu eżami komparattiv, forsi tkun tista’ tgħaddilna kopja ta’ sejħa għal director of events u kopja ta’ sejħa għal post ta’ direttur fl-administration, pereżempju.

DR GAVIN GULIA: M’għandix problema.

IĊ-CHAIRPERSON: Kemm hemm diretturi fl-MTA?

DR GAVIN GULIA: Fl-MTA qegħdin tmien diretturi.

ONOR. CHRIS SAID: Forsi tagħtina kopja tas-sebgħa l-oħra?

IĊ-CHAIRPERSON: Le, għaddilna kopja tas-sejħiet li saru f’dawn l-aħħar ħames snin għal diretturi fl-MTA. 

DR GAVIN GULIA: Jekk kien hemm.

ONOR. CHRIS SAID: Inti għedt li meta saret is-sejħa, saret il-pubbliċità kollha. 

DR GAVIN GULIA: Iva, għal dak, jekk hemm bżonn, niġi jien għax nixtieq li l-impjegati tiegħi jibqgħu hemmhekk u mhux jiġu hawnhekk. Jekk hemm bżonn niġi jien nerġa’, mhux problema. Nistaqsi lil Marika Borg, id-Direttur tar-Riżorsi Umani, u nara...

ONOR. CHRIS SAID: X’tip ta’ pubbliċità saret u kemm damet.

DR GAVIN GULIA: Għall-korrettezza preċiża, iktar mid-Direttur tar-Riżorsi Umani ħadd ma jista’ jgħidilkom.

IĊ-CHAIRPERSON: Però jekk tista’ tevita li toqgħod tiġi hi, tista’ tibgħathomlna. 

ONOR. CHRIS SAID: Dr. Gulia, inti konxju li d-Direttur tal-Events fl-aħħar sentejn siefer lit-tim kollu għal mawra f’Ibiża?

DR GAVIN GULIA: Naħseb li anke jien sifirt. Minn jaf kemm-il darba!

ONOR. CHRIS SAID: Mhux inti, imma t-tim kollu tal-events mar Ibiża.

DR GAVIN GULIA: Naf li kienu marru. Marru bil-leave tagħhom, u naħseb li għandhom dritt jagħmlu dan. They are a team u meta japplikaw għal-leave...

ONOR. CHRIS SAID: Attent x’inti tgħid! Qed tgħidilna li ħadu l-leave u ħallsu huma? Jew ħallset l-MTA?

DR GAVIN GULIA: Le! X’ħallset l-MTA! No! No! No! No! No! Tħallas l-MTA jekk imorru fuq xogħol.  Jien jidhirli li kienu marru holiday.
ONOR. CHRIS SAID: Kienu marru fuq team building exercise.

DR GAVIN GULIA: Marru bejniethom. Team building exercises nagħmlu bosta. Ġieli neħodhom jien bħala management team, jew issir xi ħaġa...

IĊ-CHAIRPERSON: Dr Gulia, tista’ tgħidilna jekk tafx li l-events team mar team building exercise imħallas mill-MTA ġewwa Ibiża?

DR GAVIN GULIA: Li naf huwa li kienu applikaw għal-leave u kienu marru huma, imma l-MTA ma kenitx ħarġet flus. Definitely not! L-MTA tħallas jekk imorru fuq xogħol.

IĊ-CHAIRPERSON: Taf jekk l-MTA ħallsitx lill-events team biex imur fuq xogħol Ibiża?

DR GAVIN GULIA: Ma kenux marru Ibiża għax-xogħol.

ONOR. CHRIS SAID: Mela l-MTA ma kenitx ħallset.

ONOR. ANTHONY AGIUS DECELIS: Imma f’dan is-sens, l-MTA xorta se tieħu vantaġġ minn fuq din l-attività.

DR GAVIN GULIA: Jekk iridu jmorru bħala team jien ma nista’ nżomm lil ħadd. Naturalment wieħed jara jekk ikunx hemm esiġenzi ta’ xogħol li jkun jenħtieġ li forsi l-leave ma jeħduhx, imma jekk ma jkunx hemm, il-leave jiġi approvat mid-dipartiment tar-riżorsi umani, ikun approvat mid-direttur tagħhom stess... Għax dejjem ngħajjru lil Gerada!  Allura jekk immur btala maċ-Chief Executive Officer u ma’ żewġ diretturi oħrajn, inkun qiegħed nagħmel xi ħaġa ħażina?

ONOR. ANTHONY AGIUS DECELIS: Lanqas xejn.

DR GAVIN GULIA:  Sfortunatament qatt ma sifirna flimkien; il-biċċa l-kbira mmorru għax-xogħol. Tisimgħu ħafna affarijiet li anke lili jweġġgħu, u naf id-diskors li qed jgħidu fl-industrija. Naf x’inhu għaddej. This is the elephant in the room! Joqogħdu jimpikaw u jiġġieldu bejnitehom, u fl-aħħar taqbiżli! Ħalli nkellimkom ċar.  Bħalissa hemm ħafna infigthing, u bħalma jiġu jkellmu lilna, jiġu jkellmu lilkom ukoll.  Għalhekk tistaqsu dawn il-mistoqsijiet! 

ONOR. CHRIS SAID:  Bla dubju.

DR GAVIN GULIA:  But it’s not fair għax qegħdin jużaw lilkom biex isawwtu lilna!

ONOR. CHRIS SAID: Għedilna jekk fl-aħħar tliet snin irċevejtx ittri mill-industrija...

DR GAVIN GULIA: U anke telefonati, SMSs...

ONOR. CHRIS SAID: ...b’allegazzjonijiet serji.

DR GAVIN GULIA: B’allegazzjonijiet le. Allegazzjonijiet ta’ xiex? Ta’ tixħim? Qatt ma rċevejt affarijiet bħal dawn jien. Assolutament le!

ONOR. CHRIS SAID: Mela x’kienu l-ilmenti li rċevejt mill-industrija?

DR GAVIN GULIA: Fuq Lionel Gerada, pereżempju. Mhux telefonati, imma jiġu jkellmuna.  U meta jistaqsuni, inġibhom l-MTA u nkellimhom. Għalfejn le? Imma mhux fair li mmur inkellimhom imbagħad minn wara dahari jiġu jkellmu lilkom! Għax issa qed nitlef il-fiduċja jien! Mhux sewwa! Jitolbuna l-flus, nagħtuhom il-flus, jgħiru għal ħaddieħor għax inkunu tajna lil “dak” u forsi ma jkunux ħadu għal okkażjoni, u jkunu nsew li, pereżempju, ikunu talbu €40,000 u nkunu tajnihom anke naqra iktar wara għax ikunu kkonvinċewna li għandhom artisti aħjar. Mhuwiex ġust! U huwa tajjeb li qegħdin tagħtuni l-opportunità ngħid dawn l-affarijiet.

ONOR. CHRIS SAID: Għidha! Qegħdin jisimgħuk kollha!

DR GAVIN GULIA: This is the elephant in the room! Huwa kollu riżultat tal-infighting li hemm bejniethom fl-industrija!

IĊ-CHAIRPERSON: Imma x’inhuwa l-infighting? U għaliex?

DR GAVIN GULIA: Qegħdin jiġġieldu bejniethom. Għax qed jaraw li l-MTA – u m’għandi ebda problema ngħid dan; hawnhekk qiegħed bil-ġurament – bdiet tinvesti iktar fl-avvenimenti, u naturalment iktar kien hemm nies li bdew juru interess jagħmlu events. Għalhekk żdiedu.  U m’aħniex qegħdin nitkellmu fuq events biss, imma clubbing, eċċ. Dawn jgħidu għax “dak” qala’ €20,000 u “jien” qlajt €10,000. Mr Chairman, fil-bidu ta’ din il-laqgħa inti rriferejt għal korrispondenza li bagħtu Film Grain Foundation.  Lil dawn qatt ma tajnihom flus għax ma konniex naraw value added, għalkemm ma kenux jitolbuna ħafna flus. Fl-2015 u fl-2016 naf li ma tajnihomx, imbagħad niftakar is-CEO, Paul Bugeja, kien tahom €2,500.  Imbagħad ma rġajniex tajnihom u għednilhom biex imorru għand il-Film Commission għax iktar għandha x’taqsam magħhom. Issa xi ġralu dan? Għax kollox sar fuq misconception. Ra li l-Ministru tagħna – peress li se jsir is-Cinema Fest, il-Ministru tagħna kienet mistiedna mis-Sur Jason Micallef – li minn hawnhekk insellimlu – li huwa responsabbli mill-Cultural Agency – li m’għandhiex x’taqsam mal-MTA, jiġifieri s-Cinema Festival mhuwiex attività tal-MTA imma huwa tal-Cultural Agency –... 

IĊ-CHAIRPERSON: Imma stieden lill-Ministru responsabbli mit-turiżmu.

DR GAVIN GULIA: Iva, stieden lill-Ministru Julia Farrugia Portelli, mhux fil-kwalità tagħha ta’ Ministru responsabbli mill-MTA, imma għax il-Film Commission taqa’ taħtha wkoll. Allura dan wasal għall-konklużjoni li lilu fuq l-istess ġeneru ma tajnihx flus u issa se nisponsorjaw lis-Cinema Fest.  Imma fil-fatt is-Cinema Fest mhijiex tagħna, u l-Ministru Julia Farrugia Portelli kienet qiegħda hemmhekk għax hija responsabbli mill-Film Commission. Tajba din!  Mhux biżżejjed li naqilgħuha ġo fina għall-events li norganizzaw aħna, issa se nibdew naqilgħuha wkoll għall-events organizzati minn entitajiet oħrajn!? 

IĊ-CHAIRPERSON: La rċevejna l-ittra kont se niġi għal dan aktar tard.

DR GULIA GAVIA: Ma nagħtihx tort li ħaseb ħażin għax perceptions are the mother of....

ONOR. GLENN BEDINGFIELD: Min kiteb l-ittra huwa ex person of trust tal-Gvern Nazzjonalista. 

DR GAVIN GULIA: Jien ma narax politika.  Intom tafu li jien għandi orjentazzjoni politika partikolari, imma jien kemm jista’ jkun ngħin lill-proxxmu.

ONOR. CHRIS SAID: Dr Gulia, inti għedtilna li ġew numru ta’ nies li qegħdin fl-industrija jilmentaw miegħek u għamilt anke laqgħat magħhom.

DR GAVIN GULIA: Għadhom għaddejjin issa. 

ONOR. CHRIS SAID:  Ngħid sew li l-complaint prinċipali tagħhom hu li x-xogħol qegħdin jeħduh dejjem l-istess nies?

DR GAVIN GULIA: Iva sar ukoll dak il-complaint.  It-356. 

ONOR. CHRIS SAID: Mela semmewhomlok! 

DR GAVIN GULIA: Iva, mela le.  U setgħu ma qaluli xejn għax jien smajt ix-xhieda li kien hawn qabel u wieħed dejjem jikkonċentra fuq it-356.

IĊ-CHAIRPERSON: Meta tgħid “356”, xi trid tfisser?  Ħalli anke nkunu ċari għal min qiegħed isegwina.

DR GAVIN GULIA: 356 Entertainment Group Ltd. 

ONOR. CHRIS SAID:  Dawn nies bħal ħaddieħor u għandhom dritt jiġu għandek jilmentaw.  Mhux hekk?

DR GAVIN GULIA: Hekk hu.

ONOR. CHRIS SAID: Mhux bilfors għandhom raġun.

DR GAVIN GULIA:  M’għandhomx raġun fil-fatt.

ONOR. GLENN BEDINGFIELD: Qegħdin jilmentaw għax ma baqgħux jieħdu flus!

IĊ-CHAIRPERSON: Dr Gulia, l-akkuża hija li n-nies wara din l-allegazzjoni... 

DR GAVIN GULIA: Jiġifieri jien.  Dawn qed jgħidu li qed nippreferi lil ħaddieħor, xi ħaġa li mhijiex vera għax jien naf li n-nies tal-industrija jirrispettawni ħafna lili. 

IĊ-CHAIRPERSON: L-akkuża hi li hemm numru ta’ kumpaniji li meta tobrox ftit dejjem issib l-istess nies warajhom, u dawn bejniethom ħadu...

DR GAVIN GULIA: Ġbarthomlok għaliex naf għalxiex ġejjin. 

IĊ-CHAIRPERSON: Ġabruhomlok il-ġurnalisti diġà! 

ONOR. GLENN BEDINGFIELD: Ma naħsibx li ġabruhom tajjeb.

IĊ-CHAIRPERSON: Hemm din l-akkuża li hemm l-istess nies wara numru ta’ events. 

ONOR. CHRIS SAID: U kollha jingħataw by direct order.

DR GAVIN GULIA: Kollha jingħataw by direct order. Anke l-MTV jingħata by direct order. Anke l-MMG, ta’ Anton Attard, jingħataw direct order. Għax imbagħad nibdew... Ma rridx noqgħod insemmi ismijiet, imma... 

ONOR. CHRIS SAID: Fejn trid inti qed issemmi l-ismijiet!

DR GAVIN GULIA: U intom fejn tridu tistaqsu wkoll!

ONOR. CHRIS SAID: Għandek kull dritt issemmi l-ismijiet, però qed tixhed bil-ġurament u trid issemmi ta’ kulħadd. Mhux biex tiddefendi ċerti deċiżjonijiet issemmi...

DR GAVIN GULIA: Qed jiddispjaċini li qed tagħmilli din l-akkuża, imma ma jimpurtax.

ONOR. CHRIS SAID: Inti għedtilna li ġie kemm-il wieħed għandek jilmenta... 

DR GAVIN GULIA: U għadhom jiġu s’issa.

ONOR. CHRIS SAID: ...u jgħidlek li x-xogħol dejjem jittieħed mill-istess nies. Qed taqbel magħna li x-xogħol kollu...  

DR. GAVIN GULIA: U jiġu għandkom ukoll.

ONOR. CHRIS SAID: L-Oppożizzjoni għalhekk qiegħda hemm, biex tagħmel checks and balance fuq il-Gvern. Dak hu xogħolna. Dawn qegħdin jgħidulek li dawn id-direct orders kollha ta’ miljuni ta’ ewro li qed tagħti l-MTA – inti stess ikkonfermajt li f’sena waħda l-baġit sploda minn €2 miljun għal €7.5 miljun – qegħdin jeħduhom dejjem l-istess nies. Dan ivverifikajtu inti?

DR GAVIN GULIA: Iva vverifikajtu, u nista’ ngħidlek li din il-kumpanija u l-associated companies li hemm madwar din il-kumpanija... Ħalli ngħid għalxiex qed nirriferi meta qed ngħid “associated companies”. Dawn ikunu nies li jkunu wara 356 Entertainment Group Ltd. li mbagħad jippreżentaw proposals taħt kumpanija oħra, li mhux neċessarjament ikunu l-istess, imma jkunu ftit...

IĊ-CHAIRPERSON: Ikun hemm ħafna common denominators. 

DR GAVIN GULIA: Ikun hemm min hu komuni, imma jkun hemm ukoll nies li ma jkunux fit-356 Entertainment. Dak li qed jgħidulkom mhuwiex veru u għalhekk jien niddejjaq li jinqdew bikom biex isawtu lili.

IĊ-CHAIRPERSON: Mhux veru jkunu qegħdin isawtu lilek.

DR GAVIN GULIA: Iva, u se ngħidlek għalfejn. 

ONOR. CHRIS SAID: Dawn ġew ikellmuk direttament.

DR GAVIN GULIA:  Meta għamilt riċerka sibt li fejn jidħlu 356 Entertainment Group, hemm Est 1985 Co. Ltd.... Jien naf li bħalissa dawn tal-industrija qegħdin jieklu l-popcorn u jarawna, u jafu għal min qed nirriferi.  356 Entertainment Group ħadu €37,500 għall-International Music Festival.  Dawn li qed insemmi huma....

ONOR. CHRIS SAID: Li tajtuhom intom direttament.

DR GAVIN GULIA: Bħalma tajna lill-G7 u l-NNG. Kollox tajna direttament u kollox ġie approvat mill-iSponsorship Committee fejn hemm dik l-iskema. Li se nkompli nsemmi huma kumpaniji li għandhom, bejn wieħed u ieħor, l-istess nies li għandhom 356 Entertainment Group Ltd. Dawn huma Est 1985 Company Ltd. li jorganizzaw l-Abode f’Għawdex. Fil-fatt, Onor. Said, hemm xi ħadd jiġi minnek li jaħdem ħafna magħhom, jaħdem ma’ Transport Malta.  Ma jien qed nallega xejn ta.

ONOR. CHRIS SAID:  Min hu dan li jiġi minni?  Żomm daqsxejn! 

DR GAVIN GULIA: Le, nirtiraha.

ONOR. CHRIS SAID: Jaqbillek tirtiraha!

DR GAVIN GULIA: Nirtiraha.  Skużani.

ONOR. CHRIS SAID: Involut fl-Abode!? 

DR GAVIN GULIA: Le, le, skużani.

ONOR. CHRIS SAID: Dr Gulia, irtiraha!

DR GAVIN GULIA: Nirtiraha.  Skużani. 

ONOR. CHRIS SAID: Tippruvax titfa’ ħmieġ hawnhekk.

DR GAVIN GULIA: Le, le, assolutament. Fuqi ilhom jitfgħu ħmieġ minn barra! 

ONOR. CHRIS SAID: Ħija jirrappreżenta lil Transport Malta, u meta jkun hemm xogħol bħal dan ikun inkarigat mill-arranġamenti tat-trasport. M’għandu x’jaqsam xejn ma’ Abode! 

DR GAVIN GULIA: Għandek raġun.  

ONOR. CHRIS  SAID:  Mela allura għalfejn tipprova...?

DR GAVIN GULIA:  M’għamiltx allegazzjoni.

ONOR. CHRIS SAID: Taf x’għedt inti? Inti għedt li huwa nvolut magħhom.

DR GAVIN GULIA: Imma nvolut fl-organization. Dak li ħsibt li se ngħid mhux minnu. 

ONOR. CHRIS SAID: Għedtu, qiegħed recorded.

DR GAVIN GULIA: Ma ħallejtnix nispjegaha.

ONOR. CHRIS SAID: Għedtu. Qed tipprova...
DR GAVIN GULIA: Qed nirtiraha. Skużani, Onor. Said, ma kelli l-ebda intenzjoni...

ONOR. CHRIS SAID: Biex ngħattu l-ħmieġ! 

DR GAVIN GULIA: Le, le. Il-ħmieġ qed naqilgħu jien minn barra. Est 1985 Company Ltd. ingħataw €65,000 għall-Medical Cannabis...

ONOR. CHRIS SAID: Dr Gulia, hemm barra hemm ħafna domandi fuq kif qegħdin jingħataw dawn il-flus. Jekk m’intix se tirrikonoxxi dan, se jkollok il-problemi. 

DR GAVIN GULIA: Le, m’għandix problemi. 

ONOR. CHRIS SAID: Mela issa l-laqgħa li ġejja tkun taf x’inhuma l-problemi għax se jiġu huma jixhdu hawnhekk.

DR GAVIN GULIA: Appuntu!  Aħjar! Mela nafu li qegħdin ikellmukom.

ONOR. CHRIS SAID: Mhux ovvja li qegħdin ikellmuna! Mela aħna mhux rappreżentanti tal-poplu!? Inti qed tamministra flus pubbliċi. 

DR GAVIN GULIA: Onor. Said, nammetti li għamilt żball li kellimtek b’dak il-mod l-ewwel. Nirtiraha u bl-ebda mod ma ridt inweġġgħek.  Ikkalma. 

ONOR. CHRIS SAID: X’kull waħda! Jien m’għandi x’naqsam xejn ma’ ħuti, imma it’s unfair li tiġi ssemmi affarijiet li mhumiex veri. 

DR GAVIN GULIA: Niskuża ruħi. 

ONOR. CHRIS SAID: Lanqas biss naf x’inhuma Abode u min huma! 

DR GAVIN GULIA: Niskuża ruħi. Kont qed ngħid li Est 1985 Company Ltd. ħadu €65,000 għall-Medical Cannabis Forum; FMA Ltd. ħadu €185,000; Yakuza Ltd. ħadu €20,000; Baldo Ltd. ħadu €30,000; Lost & Found ħadu €230,000...

IĊ-CHAIRPERSON: Dr. Gulia x’qed taqra? M’iniex qed nifhem.

ONOR. CHRIS SAID: Dawn huma kollha kumpaniji li warajhom hemm 356 Entertainment Group.
DR GAVIN GULIA: Hekk hu.  Imbagħad hemm G&T Ltd., Summer Daze €1,200,000. Jiġifieri bejniethom dawn ħadu kważi €2 miljun. Li ma ssemmux intom, u se nsemmihom jien, hu li l-G7 u l-NNG bejniethom jieħdu aktar minn €3.5 miljun. 

ONOR. GLENN BEDINGFIELD: Imma dawn jingħataw by direct order?

DR GAVIN GULIA: Iva, dejjem hekk jingħataw. Allura fejn hi l-inġustizzja? Hawnhekk hawn din il-karta u jekk tridu nippreżentaha.  Jien qed nixhed bil-ġurament.  Din l-akkuża li qed tiġi minn barra li jiġu jgħidu lilkom ħalli jsawtu lilna bikom, mhux veru għax dawk li jiġu jgorru għandkom jieħdu flus mill-MTA iktar minn 356 Entertainment Group Ltd. u kumpaniji assoċjati magħhom. Nista’ inkun ċar aktar minn hekk? This is what’s unfair.

ONOR. CHRIS SAID: Nista nassigurak li mhumiex dawk in-nies li ġew igorru għandna. 

DR GAVIN GULIA: U hemm oħrajn ukoll. 

ONOR. CHRIS SAID: Mela taf li hemm oħrajn.

ONOR. GAVIN GULIA: Iva, jiġu jkellmuna lilna.  Hemm tal-Glitch, pereżempju, li ġew ikellmukom ukoll. 

ONOR. ANTHONY AGIUS DECELIS: Dr Gulia, x’inhi l-proċedura biex dak li jkun jitlob sponsorship?

DR GAVIN GULIA: Jagħmlu proposal....

IĊ-CHAIRPERSON: Hemm żewġ modi kif, jew tkellem lil Lionel, jew...

DR GAVIN GULIA: Le, le. 

ONOR. GLENN BEDINGFIELD: Qed tkun unfair.  Inti rajt l-aħbarijiet...

IĊ-CHAIRPERSON: Id-dokumentazzjoni li għandna hawnhekk hi, jew tagħmel proposta lill-events committee, jew tkellem lil Lionel direttament.

ONOR. GLENN BEDINGFIELD: Le, imkien m’hemm hekk. Hemm imniżżel li Lionel għandu jkellem lil wieħed mill-kuntratturi, jew li wieħed mill-kuntratturi kellmu, imma bl-ebda mod m’hemm imniżżel... Jiġifieri jekk qgħadt toqgħod fuq in-news li nqraw ma kenitx... Aħna llum qgħadna kwieti u ħallejnikom tagħmlu l-mistoqsijiet, imma tridu tkunu ġusti fil-mistoqsijiet li tagħmlu. Imkien m’hemm dan li qed tgħid int. Metodu wieħed hemm kif tikseb sponsorship, liema metodu huwa ħafna iktar trasparenti minn kif kien isir qabel, għax qabel ma kien hemm xejn regolat u ma kien xejn irrekordjat.... 

IĊ-CHAIRPERSON: U llum tkellem lil Lionel Gerada!

ONOR. GLENN BEDINGFIELD: Le, mhux tkellem lil Lionel Gerada, imma trid tikteb u trid tgħaddi minn proċess li qabel ma kienx jeżisti.

IĊ-CHAIRPERSON: Onor. Said, għandek iktar mistoqsijiet?

ONOR. CHRIS SAID: Iva, Sur President.  Dr Gulia, tista’ tgħidilna dawn it-€3.7 miljun li għedt li ngħataw dawn iż-żewġ kumpaniji, għal liema attivitajiet ingħataw?

IĊ-CHAIRPERSON: Fuq liema sena qegħdin nitkellmu?

DR GAVIN GULIA: Fuq l-2018. €2 miljun ingħataw lill-G7, tal-Viacom, għall-Isle of MTV.

ONOR. CHRIS SAID: Imma dawk ma jingħatawx mill-MTA.

DR GAVIN GULIA: Jagħtuhomlna l-ministeru, imma aħna nħallsuhom għax l-agreement huwa mal-MTA u Malta Marketing Company Limited (MMC).

IĊ-CHAIRPERSON: Dr Gulia, hawnhekk għandna lista tal-isponsorships.  Issa l-Onor. Said qed jitolbok tgħidilna fejn qegħdin fil-lista dawn it-€3.7 miljun li qed issemmi. 

DR GAVIN GULIA: Iż-€2 miljun tal-Isle of MTV.

IĊ-CHAIRPERSON: Li  mhumiex qegħdin hawnhekk. 

DR GAVIN GULIA: Dawk qegħdin line item taħt il-Ministeru imma trid tinkludihom magħhom. Ħalli nitkellem ċar. Qed immorru tajjeb li qegħdin nagħtuhom €2 miljun għax l-ewwel darba li kien sar l-Isle of MTV fl-2008 ukoll kienu ħallsu €2 miljun, u €2 miljun ta’ dak iż-żmien  kienu jiswew ħafna iktar miż-€2 miljun tal-lum. Jiġifieri that has to be taken into consideration. Iż-€2 miljun ta’ dak iż-żmien kienu qishom €3.5 miljun tal-lum, imma aħna dejjem żammejniha...

ONOR. CHRIS SAID: X’inflation kien hawn!  Ma tantx huwa reklam tajjeb għall-Gvern!

IĊ-CHAIRPERSON: Mela ż-€2 miljun huma flus li ma tħallsux mill-MTA imma tħallsu mod ieħor. Għedilna l-kumplament, jekk jogħġbok.

DR GAVIN GULIA: Imbagħad hemm event ta’ €536,000 tal-G7.

IĊ-CHAIRPERSON:  Li mhumiex hawn lanqas.

ONOR. CHRIS SAID: Suppost il-pagi rduppjaw bl-inflation li ssemmiet! 

IĊ-CHAIRPERSON: X’kienet l-event?

DR GAVIN GULIA: Naħseb Tomorrowland.

ONOR. GLENN BEDINGFIELD: Tomorrowland tal-G7 ukoll?

ONOR. CHRIS SAID: Le mhijiex tal-G7.

DR GAVIN GULIA: Nickelodeon; qiegħda l-aħħar waħda fil-lista li ppreżenta Paul Bugeja fid-9 ta’ Ġunju. 

IĊ-CHAIRPERSON: Jiġifieri G7 s’issa ħadu €2.5 miljun bejniethom?

DR GAVIN GULIA: Dażgur.  Imbagħad kien hemm ammonti żgħar, li normalment ikunu għal xi clubbing.  Pereżempju, ingħataw €25,000 lil Gmed Projects Ltd. għal Sunbreak Festival 2018,  u ngħataw €15,000 oħra lil G7 Events Ltd. għal G7 Summer Tour 2018. Qed naqra mil-lista ta’ sponsorships tal-2018 li kien issottometta l-ex CEO Paul Bugeja fid-9 ta’ Ġunju ta’ din is-sena. Dawk jammontaw għal €2,576,000. Issa l-NNG, ta’ Anton Attard,...

ONOR. GLENN BEDINGFIELD: Min hu Anton Attard?

DR GAVIN GULIA: ...ħadu €350,000 għall-kunċert ta’ Joseph Calleja.

ONOR. GLENN BEDINGFIELD: Anton Attard li kien ta’ NET Television.

DR GAVIN GULIA: Hekk hu. Qabel konna nagħtuhom €300,000, imbagħad konna tajnihom xi ħaġa żejda għax kien ġie Andrea Bocelli u minħabba l-kwalità tal-artist konna ħassejna li hija ġustifikata u tajnihom €350,000. Imbagħad tajnihom €25,000 għal Anastasia in concert; tajna €350,000 lil Festivals Malta Ltd. għal Unite with Tomorrowland, u ma’ din kien hemm an associated event li għaliha tajnihom ftit inqas minn €20,000. Meta tgħoddhom, dawn kollha jammontaw għal ftit aktar minn €3 miljun.

ONOR. CHRIS SAID: Dr Gulia, inti hawnhekk qed tixhed bil-ġurament. Xi tgħidli jekk ngħidlek li l-isponsorship li ngħata għall-ewwel sena tal-Isle of MTV kien ta’ €800,000 u mhux €2 miljun? 

DR GAVIN GULIA: M’iniex se mmerik. 

ONOR. CHRIS SAID: M’intix se tmerini meta xehedt dan bil-ġurament!? 

DR GAVIN GULIA: Jien ninsab infurmat – għax dak iż-żmien ma kontx Chairman tal-MTA – li...

ONOR. CHRIS SAID: Imma għedt hawnhekk bil-ġurament li baqa’ l-istess ammont!

DR GAVIN GULIA: ...kien hemm żmien qabel l-2013 li kienu jitħallsu €2 miljun. Milli jidher xi ħadd bagħatlek xi text malajr biex jgħidlek li €800,000.

ONOR. ALEX MUSCAT (Segretarju Parlamentari għaċ-Ċittadinanza u l-Komunitajiet):  Jista’ jkun li t-800,000 kienu lira Maltin mhux ewro?

ONOR. CHRIS SAID: Le, iċċekjajna, ewro kienu. Allura, Dr Gulia, se tikkoreġi x-xhieda tiegħek li l-ewwel sena mhux veru kienu tħallsu €2 miljun imma kienu tħallsu €800,000?

ONOR. GLENN BEDINGFIELD: Lm800,000 jiġu kważi €2 miljun. 

DR GAVIN GULIA: Allura Lm800,000.

ONOR. CHRIS SAID: Le, l-Isle of MTV ma kienx isir qabel l-2018. 

ONOR. ALEX MUSCAT: Jekk għandkom din l-informazzjoni naħseb li għandkom tippreżentawha lill-Kumitat. 

IĊ-CHAIRPERSON: Dr Gulia, inti għedtilna b’ċertezza li l-Isle of MTV kien iqum €2 miljun u baqa’ jqum daqshekk, issa qamet il-mistoqsija li effettivament ma kienx iqum €2 miljun, u allura biex naraw biċ-ċertezza...

DR GAVIN GULIA:  Qabel l-2013 kienu jitħallsu €2 miljun żgur.

ONOR. GLENN BEDINGFIELD: Jista’ allura jkollna l-ammonti li tħallsu għall-Isle of MTV mill-2008 sal-2011?

DR GAVIN GULIA: Inġibhomlkom kollha.  

ONOR. CHRIS SAID: Dr Gulia, inti għedt dawn il-preċiżi kelmiet “10 snin ilu, meta sar l-ewwel darba, kien €2 miljun u llum għadu €2 miljun”. Għedtilna wkoll li €2 miljun ta’ għaxar snin ilu, illum jiġu jammontaw €3.5 miljun.  Jiġifieri żejjintha b’dak il-mod ukoll.

DR GAVIN GULIA: U jekk kienu ta’ seba’ snin ilu, mhux xorta?

IĊ-CHAIRPERSON: Jista’ ikun li dik li għedt, ċioè li kienet €2 miljun mill-bidu, ma kienx korrett.

DR GAVIN GULIA: M’iniex se ngħidlek iva, se niċċekkja. 

ONOR. GLENN BEDINGFIELD: Jiġifieri seta’ kien fl-2009 jew fl-2010. 

DR. GAVIN GULIA: Se niċċekkja.

IĊ-CHAIRPERSON: Tajjeb li tiċċekkja u fejn ma nkunux ċerti ma nisparawx ċifri.

ONOR. CHRIS SAID: Ħalli nurik il-famużi Minuti u nerġa’ nistaqsik jekk huwiex aċċettabbli għalik li €10 miljun fondi pubbliċi jitqassmu b’dan il-mod, fejn mhemm firma ta’ ħadd. 

DR GAVIN GULIA: Billi mhemm firma ta’ ħadd ma jfissirx li l-kumitat ma jkunx ħa responsabilità tagħhom, jiġifieri m’aħniex qegħdin ngħidu li la qiegħda bla firma, m’għandniex x’naqsmu magħha.

ONOR. CHRIS SAID:  Mela la għalik dawn huma Minuti se nagħmillek domanda dwarhom.  Hawnhekk hawn imniżżel “Fashion TV Awards” u d-deċiżjoni hija “in the hands of Lionel Gerada”. 

DR GAVIN GULIA: Minn fejn qed taqra?

ONOR. CHRIS SAID: Mill-Minuti.

DR GAVIN GULIA: Ta’ liema sena? 

ONOR. CHRIS SAID: Inti meta bdejt Chairman?

DR GAVIN GULIA: Wara Marzu 2018.

ONOR. CHRIS SAID: Jien qiegħed naqra minn ta’ Ġunju 2018, jiġifieri taħt iċ-chairmanship tiegħek. Jiġifieri għalik din hija deċiżjoni tajba; la hawn kemm talbu, la hawn kemm se tagħtuhom...

DR GAVIN GULIA: Kien hemm il-proposal. 

ONOR. CHRIS SAID: Le m’hawnx.

DR GAVIN GULIA: Ma tkunx qiegħda hemmhekk; tkun daħlet proposal u aħna niddiskutuha bejnietna.  Dan huwa kumitat...

ONOR. GLENN BEDINGFIELD: Jiġifieri l-proposal tkun saret bil-miktub?

DR GAVIN GULIA: Iva, u niddiskutuha.  Xi kultant ikollna madwar 25 proposal f’seduta waħda u nagħmlu xi erba’ sigħat niddiskutu. 

ONOR. CHRIS SAID: Fl-aħħar kolonna tniżżlu d-deċiżjoni li tkun ittieħdet mill-kumitat għax hawn “committee’s decision”. Iva jew le?

DR GAVIN GULIA: Ħalli nara. Kultant ikun postponed to next meeting.

ONOR. CHRIS SAID: Imma dik ma pposponejtuhiex to next meeting; għedtu “in the hands of Lionel Gerada”.

DR GAVIN GULIA: Li huwa membru tal-kumitat.

ONOR. CHRIS SAID: Jiġifieri ħallejtu kollox f’idejh. 

DR GAVIN GULIA: Le, mhux ħallejna kollox f’idejh. Aqra kollox.  Hemm “Jean to get more info re participants of event”. 

ONOR. CHRIS SAID: Jien staqsejtek fuq dik l-event mhux fuq events oħra. 

DR GAVIN GULIA: Kif taraw l-isem ta’ Lionel...  Fejn hemm “in the hands of Lionel Gerada” jista’ jkun għax inkunu tlabna xi informazzjoni, mhux għax ikun hemm...

ONOR. CHRIS SAID: X’inhi d-deċiżjoni tal-kumitat? X’ġie minuted? 

DR GAVIN GULIA: Dawn huma approved. Le anzi, jista’ ikun li din ġiet refused. 

ONOR. CHRIS SAID: Fejn hi li ġiet refused? 

IĊ-CHAIRPERSON: Dr Gulia, inti għedtilna li dawn huma l-Minuti. Issa jekk lanqas inti m’int qed temmen il-Minuti...  Mill-Minuti x’joħroġ? 

ONOR. CHRIS SAID:  Kieku ġew refused, hemm miktub “refused”.

ONOR. GLENN BEDINGFIELD: Imma hawnhekk għandna lista tal-approved u lista tar-refused. 

ONOR. CHRIS SAID: Hemm minnhom li ġew refused, hemm minnhom hemm l-ammont li se jieħdu, u hemm minnhom mhemm xejn ħdejhom, ħallewhom f’idejn Lionel Gerada.

DR GAVIN GULIA: Jidhirli li din kienet rejected. 

ONOR. CHRIS SAID: Taf li hemm applikazzjonijiet oħrajn fejn lanqas hemm min hu l-applikant għax il-kolonna tal-applikant hija vojta? 

DR GAVIN GULIA: Fejn? Liema waħda? 

ONOR. CHRIS SAID: Ħalli nsibhielek. 

DR GAVIN GULIA: M’iniex qed ngħidlek li ma jistgħux isiru aħjar, ħalli nitkellem biċ-ċar.

ONOR. ANTHONY AGIUS DECELIS: Mhux kollox jista’ isir aħjar!

DR GAVIN GULIA: Imma almenu hekk tista’ tikkritikani, għal ta’ qabel l-2013 lanqas tista’ tikkritika għax ma kien hemm xejn. 

ONOR. ANTHONY AGIUS DECELIS: Imma dak apposta, biex ma tikkritikax!

IĊ-CHAIRPERSON: Jirriżulta li dik il-Malta Fashion Week li kienet f’idejn Lionel Gerada effettivament mhux ġiet rifjutata, imma ġiet aċċettata u ngħatat is-somma ta’ €40,000. 

DR GAVIN GULIA: Qegħdin tistaqsuni...

IĊ-CHAIRPERSON: Qegħdin nistaqsuk fuq il-Minuti. Dr. Gulia, inti għedtilna li dawk huma l-Minuti. 

DR GAVIN GULIA: Aħna meta mmorru l-Qorti u ssir kawża toħroġ taħrika ta’ xhud u tgħidlu fuq xiex se jixhed. Issa jien ġejt hawnhekk u rrid inwieġeb fuq l-accounts  kollha! 

ONOR. CHRIS SAID: Dawn mhux l-accounts, imma huma Minuti ta’ kumitat li tmexxi inti. 

DR GAVIN GULIA: Imma rrid nipprova niftakar il-proċess ta’ deċiżjoni li nkunu ħadna.

IĊ-CHAIRPERSON: Dr Gulia, il-Minuti proprju għalhekk isiru, għax inti ma tiftakarx kulma jkun ġie deċiż u allura f’ċirkostanzi normali jinżammu l-Minuti biex wieħed ikun jista’ jara x’ġie deċiż.

ONOR. CHRIS SAID: Għaliex il-Minuti ma baqgħux jinżammu bħalma nżammu fi Frar 2016? 

DR GAVIN GULIA: Għall-2016 ma nweġibx jien. 

ONOR. CHRIS SAID: Ma tweġibx inti, meta kont Chairman tal-Awtorità?

DR GAVIN GULIA: Le, kont Chairman tal-bord imma ma kontx inkun parteċipi... Tippruvax tħawwadni.  Urejtni dokument tal-2016 li anke kieku kont Chairman jien dak iż-żmien... 

IĊ-CHAIRPERSON: Qed jgħidlek li qabel dħalt int kienu jsiru Minuti suret in-nies, u meta dħalt inti ma baqgħux isiru Minuti suret in-nies.

DR GAVIN GULIA: Ħalluni nwieġeb! Qegħdin turuni karta tal-2016 meta jien ma kontx Chairman tal-kumitat, imma kont Chairman tal-main board. 

IĊ-CHAIRPERSON: Dr Gulia, proprju dik hi l-mistoqsija! 

DR GAVIN GULIA: Staqsu lil min kien responsabbli fl-2016. Ma nafx min żamm il-Minuti dakinhar.

ONOR. CHRIS SAID:  Is-Sur Paul Bugeja ġie mitlub jippreżenta l-Minuti, u fost dawn li suppost huma Minuti, li mhuma Minuti xejn għax ħadd ma ffirmahom,...

DR GAVIN GULIA: Allura se tgħid li dawk il-Minuti huma aħjar.

ONOR. CHRIS SAID: ...ippreżentalna dan id-dokument li, fl-opinjoni tiegħi, għalkemm mhuwiex perfett, huwa ħafna aħjar mill-oħrajn għax hemm imniżżel id-data tal-laqgħa, il-ħin, min kien preżenti...

DR GAVIN GULIA: Probabbilment min kien qed iżomm il-Minuti ma setax jattendi dakinhar u min daħal minfloku...

ONOR. CHRIS SAID:  ... għamel biċċa xogħol tajba!

DR GAVIN GULIA:  ...għamel Minuti li forsi huma aħjar minn kif kienu qegħdin jinżammu, imma ċertament huma ħafna aħjar minn kif kienu jinżammu l-Minuti qabel l-2013 għax qabel l-2013 lanqas kienu jeżistu Minuti. Kienu  jittieħdu deċiżjonijiet...

IĊ-CHAIRPERSON: Dr Gulia, mid-dokumentazzjoni li għandna jirriżulta li qabel dħalt inti kienu jinżammu Minuti suret in-nies, u kif dħalt inti ma baqgħux jinżammu suret in-nies. (Interruzzjonijiet) Fl-2016 hawn Minuti li għandhom format ta’ Minuti. Naqblu li għandhom format ta’ Minuti?  U dan il-format ma baqax jeżisti. Ta’ qablek kienu jagħmluhom aħjar il-Minuti. 

DR GAVIN GULIA:  Mhux ta’ qabli, imma ta’ qabel ta’ qabli. M’iniex qed ngħid li Paul Bugeja...

ONOR. GLENN  BEDINGFIELD: Ta’ qablek ma kienu jieħdu xejn, għax ma kien hemm xejn Minuti. 

ONOR. CHRIS SAID: Inti mort tiċċekkja biex tara hemmx Minuti ta’ qabel l-2013? Iċċekkjajt int? Inti qed tixhed bil-ġurament u għedt li dawn il-Minuti huma aħjar minn kif... 

DR GAVIN GULIA: Mhux fittixt jien, imma tlabthom biex iġibuli Minuti tal-2013.

ONOR. CHRIS SAID: Lil min tlabthom?

DR GAVIN GULIA: Tlabthom lill-persuni li huma...

ONOR. CHRIS SAID: Lil min tlabthom?

DR GAVIN GULIA: Tlabthom lill-personal assistant tiegħi.

ONOR. CHRIS SAID: X’jismu?

DR GAVIN GULIA: Sharon.  

ONOR. CHRIS SAID: U marret tfittixhom hi? 

DR GAVIN GULIA: Le, staqsiet u qalulha li ma jeżistux.

ONOR. CHRIS SAID: Lil min staqsiet? Għax niġu hawnhekk u ngħidu li ma jkunux jeżistu Minuti...

DR GAVIN GULIA: Lill-events. U staqsejna wkoll lil Jeanne Hopkins li kienet aġixxiet ta’ segretarja, imma ma sibniex Minuti ta’ qabel l-2013. Issa jien m’iniex qed ngħidlek li ma kenux jinżammu Minuti qabel l-2013, imma huwa stat ta’ fatt li ma sibna xejn. Daqskemm ma sibniex affarijiet ta’ qabel l-2013, għax għal xi raġuni jkunu sparixxew! 
ONOR. CHRIS SAID:  Min fittixhom?

DR GAVIN  GULIA:  Jien għandi kull dritt ngħid li  ma kenux jinżammu Minuti la mhumiex qegħdin hemmhekk. 

IĊ-CHAIRPERSON: Jiġifieri din qed titfagħha “hekk”!

DR GAVIN GULIA: Le, m’iniex qed nitfagħha “hekk”. Immaġina kieku ġejt hawnhekk u kont ngħidlek li m’għandniex Minuti x’nuru x’kont tgħiduli! Kontu tgħaddu minn fuqi u kien ikollkom raġun!

IĊ-CHAIRPERSON: Dr Gulia, int qed tgħidilna biex ma nistaqsukx fuq l-2016 għax int ma kontx hemmhekk dak iż-żmien. Issa l-Onor. Said qed jgħidlek biex nagħmlu paragun. Hawnhekk għandna l-Minuti tal-2016, li għandhom format ta’ Minuti, u għandna wkoll il-Minuti ta’ żmienek.

DR GAVIN GULIA:  Li  jistgħu jsiru aħjar.

IĊ-CHAIRPERSON:  L-Onor. Said staqsiek kif ingħatat il-Malta Fashion Week u inti kkonsultajt ma’ dawn il-Minuti, li suppost jagħtuk indikazzjoni ta’ x’ġie deċiż jew le, u għedtilna li taħseb li ma ġietx deċiża, imbagħad għedtilna li ġiet refused.  Però jirriżulta l-kuntrarju, jiġifieri jirriżulta li din il-Fashion Week ingħatat sponsorship. Minn dawn il-Minuti, li suppost qegħdin hemmhekk bħala record, lanqas inti, li inti ċ-Chairman ta’ dan il-kumitat, ma stajt tasal għal konklużjoni, aħseb u ara aħna li rridu niskrutinaw, kemm nistgħu naslu għal konklużjoni.  Allura l-parir ta’ dan il-Kumitat huwa li għandhom jinżammu Minuti kif suppost, ċjoè kif ġiet il-proposta, x’diskussjoni saret, u  x’ġie deċiż. Għax fil-fehma tiegħi...

DR GAVIN GULIA: Qabel għedtli inti, kont diġà għedtlek li l-affarijiet jistgħu jsiru aħjar. 

ONOR. CHRIS SAID: Ħalli nurik parti oħra mis-suppost Minuti li ppreżentajtulna.  Fl-ewwel kolonna suppost ikun hemm min għamel l-applikazzjoni, però hawnhekk għandna lil xi ħadd li talab €800,000 li huwa sigriet għax kulma għandna fil-kolonna ta’ min għamel l-applikazzjoni huwa “Lionel met client”.

DR GAVIN GULIA: Lionel huwa membru tal-kumitat. M’intix se ssib hekk biss. Kapaċi ssib ismi wkoll għax kont nirċevihom jien, imbagħad ngħaddihom lill-kumitat.  Dak jiġri għax ma jkunux jafu lil min għandhom jibagħtu l-applikazzjoni. 

ONOR. CHRIS SAID: Imma jekk tirċevihom inti u nkun għamiltlek it-talba jien, fil-kolonna “from” ikun hemm “Chris Said”.  Mhux hekk?

DR GAVIN GULIA: Pereżempju, dawn jiġu jkellmuk... 

ONOR. CHRIS SAID: Mhux hekk staqsejtek. Jien qed nistaqsik jekk huwiex aċċettabbli għalik li fil-kolonna fejn suppost ikun hemm l-isem ta’ min qed japplika għall-fondi, m’għandekx min hi l-persuna li qed tapplika. 

DR GAVIN GULIA: Kultant ikollok contact person u ġġiblek l-applikazzjoni hi, u kultant japplikaw...  Pereżempju, il-Malta International Food Festival...

ONOR. CHRIS SAID: Imma wara kull applikazzjoni...

DR GAVIN GULIA: Għalfejn issemmu biss lil Lionel? Moħħkom f’Lionel! Pereżempju, hemm Yanica Laudi, Mario Saliba, Mark Turner, Nathan Farrugia, li kollha huma applikanti... 

ONOR. CHRIS SAID: Imma f’dan il-każ isem l-applikant huwa sigriet.

DR GAVIN GULIA: Le, assolutament ma jkunx sigriet. Kieku jkun sigriet niġi hawnhekk darb’oħra u nkun nista’ infornik bl-informazzjoni, immur inħares lejn il-kuntratt tal-Malta International Food Festival... 

ONOR. CHRIS SAID: Imma għalik huwa aċċettabbli li fil-Minuti lanqas hemm min applika?

DR GAVIN GULIA: Diġà għedtlek li l-Minuti jistgħu jsiru aħjar, imma ċertament huma aħjar milli kienu jsiru snin qabel, u żgur aħjar minn ta’ qabel l-2013.

ONOR. ALEX MUSCAT:  Għax jidher li fil-passat ma kenux jinżammu.  

ONOR. ANTHONY AGIUS DECELIS: Jew inkella qattgħuhom qabel ma telqu mill-uffiċċju biex ma jħallux traċċi!

DR GAVIN GULIA: Jiena kburi li almenu għall-perjodu ta’ wara l-2013 jeżistu Minuti. 

ONOR. CHRIS SAID:  Jiġifieri għalik dawn huma Minuti!

DR GAVIN GULIA:  Qabel l-2013 ma kenux jeżistu l-Minuti u nirringrazzja lil Alla li ma kontx Chairman, la eżekuttiv u lanqas non-eżekuttiv, qabel l-2013 għax ma kienx ikolli Minuti x’nurikom għax ma jeżistux.

IĊ-CHAIRPERSON: Dr. Gulia, jirriżulta li bejn l-2016 u l-2018 il-format tal-Minuti nbidel tant li minnhom inti ma kontx kapaċi tgħidilna jekk biċċa xogħol saritx jew le. 

DR GAVIN GULIA: Dik hija opinjoni tiegħek. 

IĊ-CHAIRPERSON: Le, mhijiex opinjoni.

ONOR. CHRIS SAID: Dr Gulia, inti qed tixhed bil-ġurament u qed terġa’ tikkonferma li qabel l-2013 ma kienx hemm Minuti. 

DR GAVIN GULIA: Ma jirriżultawlhiex. 

ONOR. ANTHONY AGIUS DECELIS: Dr Gulia, inti tlabt għall-Minuti u qalulek li m’hemmx. Jista’ ikun li xi ħadd qattagħhom qabel ma telaq mill-uffiċċju?

DR GAVIN GULIA: Staqsejt għalihom għal darba, darbtejn, tlett darbiet.

IĊ-CHAIRPERSON: Lil min tlabthom ħalli ntellgħuha tixhed darb’oħra?

DR GAVIN GULIA: Sharon Bellia, il-PA tiegħi...

IĊ-CHAIRPERSON: Ħu paċenzja għidilna isimhom. 

DR GAVIN GULIA: Iċċekkjajt ma’ Toyah Zammit... 

IĊ-CHAIRPERSON: Min hi l-persuna responsabbli li qaltlek li ma kienx hemm Minuti?
DR GAVIN GULIA: Toyah Zammit.  Dak iż-żmien kien hemm CEO ieħor...

IĊ-CHAIRPERSON: Darb’oħra nistaqsu lil Toyah Zammit fejn fittxet biex tara jekk kienx hemm Minuti jew le. 

ONOR. CHRIS SAID: Tant kienu jeżistu Minuti li ta’ sentejn minnhom jinsabu f’parti minn rapport tal-Uffiċċju tal-Awditur fuq ilment li kien sar qabel l-2013. Biex tara kemm kien hemm Minuti! U tiġi hawnhekk tgħidilna li ma kienx hemm Minuti!

DR GAVIN GULIA: Imma ma jirriżultawx. 

IĊ-CHAIRPERSON: Inti bqajt fuq li qaltlek Toyah Zammit. 

DR GAVIN GULIA: Bħala Chairman jien m’iniex se noqgħod immur infittex jien! Għandi n-nies tiegħi u jfittxuli.

IĊ-CHAIRPERSON: U inti qabbadt lil...

DR GAVIN GULIA: L-aħħar li kellimt lil Toyah Zammit. 

IĊ-CHAIRPERSON: Jiġifieri min hi l-persuna li għandha tiġi hawnhekk ħalli tikkonferma jekk kienx hemm Minuti?

DR GAVIN GULIA: Toyah Zammit.

ONOR. CHRIS SAID:  Mela nġibu lil Toyah Zammit. Jiġifieri għalik, li kont Chairman ta’ dan il-kumitat, kien aċċettabbli li fil-kolonna fejn suppost ikun hemm l-isem ta’ min qed japplika biex jorganizza l-event, ma jkunx hemm imniżżel l-isem imma jkun hemm “Lionel met client”. 

DR GAVIN GULIA: Mela ħalli nitkellem ċar issa għax din ħarġet. Għax kien hemm isem ta’ xi ħadd bħala contact person fuq attività partikolari inqala’ hullabaloo!

ONOR. CHRIS SAID: Għandek żball. 

DR GAVIN GULIA: U għaliex m’hemmx huwa ħażin ukoll! 

ONOR. CHRIS SAID: Qed terġa’ tgħaġġel, Dr Gulia. 
DR GAVIN GULIA: Inti qed tgħid għax m’hemmx isem. Hemm isem tal-organiżżazzjoni?

ONOR. CHRIS SAID: Le, m’hemmx isem tal-organiżżazzjoni. 

DR GAVIN GULIA: Ħalli nara ftit.

ONOR. CHRIS SAID: M’hemmx l-isem tal-organiżżazzjoni, hemm isem tal-event.

DR GAVIN GULIA: Jekk hemm l-isem tal-event nista’ nasal. M’hemm xejn sigriet.

ONOR. GLENN BEDINGFIELD: Semmejt lil Toyah Zammit.  Din ilha hemmhekk minn qabel l-2013?

DR GAVIN GULIA: Le, ġiet riċentement, jiġifieri bejn l-2016 u l-2017.

ONOR. GLENN BEDINGFIELD: U qabilha min kien hemm?

DR GAVIN GULIA: Kien hemm Jeanne Hopkins, u qabilha naħseb kien hemm Lara Grima.

ONOR. GLENN BEDINGFIELD: U Lara Grima kemm kienet ilha hemm?

DR GAVIN GULIA: Lara Grima kienet ilha l-MTA, kienet hemm anke fiż-żmien meta kien hemm CEO Josef Formosa Gauci.

ONOR. GLENN BEDINGFIELD: X’kariga kellha?

DR GAVIN GULIA: Kienet il-PA ta’ Josef Formosa Gauci. 

ONOR. GLENN BEDINGFIELD: Allura kien ikollha aċċess għal dawn il-Minuti?

DR GAVIN GULIA: Iva, nimmaġina. Kienet mara kompetenti wkoll. 

ONOR. GLENN BEDINGFIELD: Jiġifieri s-Sinjura Grima tkun taf jekk kienx hemm Minuti?

DR GAVIN GULIA: Iva, nimmaġina. Aħna ma sibnihomx, imbagħad jien bħala battuta għedtilkom li ma kenux jinżammu Minuti.
ONOR. CHRIS SAID: Imma din mhijiex kwestjoni ta’ battuta, Dr Gulia! Hawnhekk qed tixhed taħt ġurament!

IĊ-CHAIRPERSON: Altru ma sabuhomx, u altru taf fiċ-ċert li ma kienx hemm!

DR GAVIN GULIA: Imma la ma sabuhomx, jew tilfuhom jew ma kenux jinżammu.

IĊ-CHAIRPERSON: Jew ma fittxewx biżżejjed!

ONOR. CHRIS SAID: Jew hemm min għandu interess li juri li qabel l-2013 ma kenux jinżammu Minuti biex jiġġustifika dak li qed isir illum! Bħalma wasalt għall-konklużjonijiet inti, nista’ nasal għall-konklużjoni jien li hemm min għandu interess li juri li qabel l-2013 ma kenux jinżammu Minuti biex jiġġustifika l-ħniżrijiet tal-lum! 

IĊ-CHAIRPERSON: Dr Gulia, jista’ ikun li ma fittxewx biżżejjed. Għidilhom ifittxu...

DR GAVIN GULIA: Jien għandi rispett kbir lejn dan il-Kumitat, nistgħu ma naqblux u nistgħu niġġieldu, però se nidħol fiha jien personalment u se nara mmurx infittixhom jiena.

ONOR. GLENN BEDINGFIELD: In-naħa tal-Oppożizzjoni mhjiex se tgħallimna kif inżommu l-Minuti. M’għandhomx track record tajjeb kif iżżommu l-Minuti!

IĊ-CHAIRPERSON: Dr Gulia, għidilhom ifittxu forsi jsibuhom. 

DR GAVIN GULIA: Kollox sew. Li forsi nista’ nagħmel ukoll huwa li nċempel lill-Kap Eżekuttiv li kien hemm dak iż-żmien forsi għandu xi records tagħhom ukoll. F’dak il-każ inġibuhom through another way. 

IĊ-CHAIRPERSON: Għax inti għamilt statement li ma kenux jinżammu, imbagħad għedt ma sabuhomx, imbagħad tajt opinjoni. 

DR GAVIN GULIA: M’iniex inkwetat fuq din. Aktar inkwetat għaliex weġġajt lill-Onor. Said.

ONOR. CHRIS SAID: Ħalli mmorru fuq l-2012.  Kemm kien il-baġit tal-events tal-MTA fl-2012?

DR GAVIN GULIA: Kien iżgħar.

ONOR. ANTHONY AGIUS DECELIS: Mhux kollox kien iżgħar!

DR GAVIN GULIA: Issa qed titlobni xi ħaġa li ma nistax nagħtik risposta għaliha.  Żgur li kien ħafna iżgħar. 

ONOR. ANTHONY AGIUS DECELIS: Lanqas kellna biex inħallsu l-pilloli se mmorru nagħmlu l-events?  Ħallejna lil min iġibilna l-pilloli b’€16-il miljun dejn!

ONOR. CHRIS SAID: Fl-2016 kemm kien il-baġit?

DR GAVIN GULIA: Su due piedi ma nafx ngħidlek, irrid niċċekkja. Inti qed tistaqsini għall-baġit kollu tal-MTA?

ONOR. CHRIS SAID: Le, bħalissa fuq l-events biss qegħdin nitkellmu. 

DR GAVIN GULIA: Irrid niċċekkja.

ONOR. CHRIS SAID: Fl-2017 taf kemm kien? 

DR GAVIN GULIA: Irrid niċċekkja. Lanqas tal-2018 ma naf ngħidlek eżatt għax hawnhekk qiegħed bil-ġurament. Ħalli ma nitfagħhiex “hekk” għax ġejt ikkritikat li nitfagħha “hekk”! 

ONOR. GLENN BEDINGFIELD: Mela se jerġa’ jieħu kedda oħra.

DR GAVIN GULIA: Ma jimpurtax nerġa’ niġi. 

ONOR. GLENN BEDINGFIELD:  Għall-Onor. Said qiegħed ngħid jien.

DR GAVIN GULIA:  Jien ili nieqes minn hawnhekk seba’ snin u qed nerġa’ nidħol fl-element tiegħi hawnhekk.

ONOR. CHRIS SAID: Ara qed iċempilli ħija għax irrabjat. Xi ħadd qallu.

DR GAVIN GULIA: Għamilt ħażin.
IĊ-CHAIRPERSON: Dr Gulia, se nerġa’ naqbiżlek fuq l-ittra li rċevejna mingħand il-Film Grain  Foundation. Jekk tara r-raġuni għalfejn l-MTA...

DR GAVIN GULIA: Żewġ raġunijiet; waħda li ma kienx hemm fondi u...

IĊ-CHAIRPERSON: Ħalli naqralek eżatt mill-ittra:

“the MTA’s criteria for supporting initiatives and events focus, primarily on those initiatives that have a direct bearing upon bringing significant numbers of people to Malta. In this regard, the initiative in question does not satisfy these criteria to a satisfactory degree and seeing that the resources at our disposal are limited, we were unable to accede to your request”. 

Qed naqra mir-risposta li tat l-MTA lill-Film Grain Foundation. 

ONOR. GLENN BEDINGFIELD: Lil Oliver Mallia, l-ex person of trust ta’ George Hyzler.  Biex  inpoġġu kollox f’kuntest, għax noqogħdu ngħidu... 

IĊ-CHAIRPERSON: Il-borma taċ-chiefs of staff u l-persons of trust tagħkom hija borma li l-Bambin jaf kemm se tibqa’ tagħli qabel tisplodi! Għaliex tagħli qiegħda din il-borma!  God bless! 

ONOR. ALEX MUSCAT: Sur President, ma jidhirlekx li dak huwa diskors li mhux idoneu għal hawnhekk? 

IĊ-CHAIRPERSON: Għax illum tgħallimt li “POT” tfisser person of trust!

ONOR. ALEX MUSCAT: Imma ma jidhirlekx li dak mhuwiex diskors li mhuwiex postu hawnhekk?

IĊ-CHAIRPERSON: Qed nirribatti kumment li sar...

ONOR. GLENN BEDINGFIELD: Għax meta taqra “Film Grain Foundation” taħsibha xi ħaġa ta’ Hollywood, imbagħad tinduna li tkun...

IĊ-CHAIRPERSON: Fuq arloġġ tal-lira għamiltu plejtu intom! 

ONOR. ALEX MUSCAT: Nixtieq nara t-transcript tal-lum jien.

IĊ-CHAIRPERSON: Fuq arloġġ tal-lira għamiltu plejtu intom. Iftħu l-ġurnali llum u qabbluhom mal-arloġġ tal-lira ħalli taraw fiex ġibtuh lil dan il-pajjiż. Imma ħalli nerġgħu niġu għar-request. 

Dr Gulia, dawn qegħdin jgħidu li t-talba tagħhom ġiet refused għax they don’t bring significant numbers to Malta. Għal dan il-film festival ġabu 50,000 barrani. 

DR GAVIN GULIA: Jekk ġabu jgħidulna għax aħna ma kellniex evidenza. Jien assolutament ma nafx biha. Jekk qegħdin jibagħtulkom it-texts biex jgħidulkom, jien m’iniex qiegħed... L-istess text li bagħtu lilkom qabel tal-G7, bagħtuh lili hawnhekk! 

IĊ-CHAIRPERSON: Dr Gulia, jien qiegħed nikkwota minn ittra li ġiet mibgħuta lilek, lili u lill-Ministru.

DR GAVIN GULIA: Le, jien ma rajthiex din l-ittra. Agħtini ċans naraha u nkun nista’ inwieġeb. 

IĊ-CHAIRPERSON: To put you in a context, din hija ittra mibgħuta lill-Ministru Julia Farrugia Portelli u lill-Awditur Ġenerali. 

DR GAVIN GULIA: Hawnhekk qegħdin jgħidu “The festival attracted around 50,000 patrons”, mhux tourists. Patrons jistgħu jkunu Maltin. 

ONOR. ANTHONY AGIUS DECELIS: Turiżmu intern ngħidulu aħna.

DR GAVIN GULIA: B’daqshekk ma ġara xejn, Onorevoli, imma dan ma jġibx turisti. 

IĊ-CHAIRPERSON: Le, iġibu. 

DR GAVIN GULIA: Mela jgħidulna.

ONOR. GLENN BEDINGFIELD: Mela inti qed toqgħod – għax issa ma nistax ma ngħidhiex – fuq dawn u konvint li qed iġib 50,000 turist, imbagħad you are questioning ir-rapport ta’ Gordon Cordina! Mela x’jgħid ekonomista li għamel rapport xjentifiku qed tiddubita minnu, u dan li qed jgħid dan il-persuna...

IĊ-CHAIRPERSON:  Onor. Bedingfield, ma ddubitajniex...

DR GAVIN GULIA: Onor. Bedingfield, ħalli nkun fair.  Ma nagħtihx tort... 

IĊ-CHAIRPERSON: Jien għandi l-opportunità nistaqsi...

DR GAVIN GULIA: 40 ruħ jiġu.

ONOR. ANTHONY AGIUS DECELIS: 40,000? 

DR GAVIN GULIA: Le.  Hawnhekk hawn “Every year, the FGF invites around 40 prominent guests to the islands”.  Ħadt żball. B’daqshekk!?

ONOR. GLENN BEDINGFIELD: Le, mhux dak hu l-argument. Mela ddubitajna minn rapport xjentifiku ta’ Gordon Cordina, però għax qalilna Oliver Mallia kemm ġab, mingħajr ma ppruvahielna xjentifikament, noqogħdu fuqu! 

IĊ-CHAIRPERSON: Onor. Bedingfield, dan il-Kumitat diġà qabel li se nġibu hawnhekk lill-ekonomista Gordon Cordina biex jgħidilna kif wasal...

ONOR. GLENN BEDINGFIELD: Imma se ġġibuh għax qegħdin tiddubitaw!  M’intomx qegħdin toqogħdu...

DR GAVIN GULIA: 50,000 patrons ikunu Maltin. Li jiġu minn barra huma 40 prominent guests.

ONOR. GLENN BEDINGFIELD:  Jiġifieri dawn iġibu 40 mistieden, mhux jiġu minn jeddhom.

IĊ-CHAIRPERSON: Dr. Gulia, MedAsia Co. Ltd. taf ta’ min hi?

DR GAVIN GULIA: Naf min hu l-operatur, li huwa tal-G7 ukoll, Darren Casha. 

IĊ-CHAIRPERSON:  Ix-xufier ta’ Konrad Mizzi hux hekk? 

ONOR. GLENN BEDINGFIELD: Xufier?

DR GAVIN GULIA: Iva, naf li jkun qiegħed miegħu, rajtu meta kien miegħu l-airport. 

IĊ-CHAIRPERSON: Jiġifieri rajtu l-airport inti wkoll. Dr Gulia jsegwi daqsi. 

ONOR. GLENN BEDINGFIELD: Jiġifieri tal-G7 huwa x-xufier ta’ Konrad Mizzi?

IĊ-CHAIRPERSON: Le, mar jiġbru mill-airport meta wasal il-ġimgħa l-oħra.

DR GAVIN GULIA: Kien fuq il-ġurnali online.  Jien insegwihom. 

ONOR. ANTHONY AGIUS DECELIS: Raġel mela la baqgħu miegħu!  Ma tantx issib irġiel hekk!	

IĊ-CHAIRPERSON: Jiġifieri ngħid sew li meta semmejt lil dawn il-persuni li dejjem jieħdu ħafna, il-G7...? Il-persuna tal-MedAsia Co. Ltd. huwa l-istess tal-G7?

DR GAVIN GULIA: Għandu interess fil-G7. Mhuwiex waħdu.

IĊ-CHAIRPERSON: Naqblu wkoll li jirriżultalek, bħalma jirriżulta lili, li huwa viċin ħafna ta’ Konrad Mizzi. Kemm għedtli li ħadu? Erġa’ għedli, jekk jogħġbok. 

DR GAVIN GULIA: Mela la Owen Spiteri bagħatlek it-text...

IĊ-CHAIRPERSON: Min hu Owen Spiteri?

DR GAVIN GULIA: Owen Spiteri huwa tal-G7. 

IĊ-CHAIRPERSON: Naħlef li ma nafx min hu Owen Spiteri.

DR GAVIN GULIA: Dawn kollha l-istess skużi!  (Interruzzjonijiet) 

IĊ-CHAIRPERSON: Jien għamiltlek mistoqsija, u inti għedtli “Għalfejn qegħdin titkażaw b’dawn? Il-G7 ħadu €2 miljun!”. 

DR GAVIN GULIA: Iva, appuntu. Owen Spiteri tal-MedAsia Co. Ltd. ħadu €2 miljun, u ħaduhom fi żmienkom ukoll. 

ONOR. ALEX MUSCAT: Sur President, ippermettili nagħmel mistoqsija biex nifhem ftit għax hawnhekk qisna kompetizzjoni fuq min ħa l-iktar. 

ONOR. CHRIS SAID: Kif jista’ jkun jekk dak iż-żmien il-baġit lanqas kien €2 miljun!?

IĊ-CHAIRPERSON: Naqblu li meta semmejt li hawn kumpanija li ħadet €2 miljun qed tgħid li din il-kumpanija li ħadet €2 miljun...

DR GAVIN GULIA: Imma mhux ħadhom hu!

IĊ-CHAIRPERSON: Inti għedtli “għalfejn qegħdin titkażaw b’dawn?”.

DR GAVIN GULIA: Dawn kollha l-istess skużi. U ara taħsbu li ma jkunux l-istess skużi apposta biex iġelldu lilna. Jien għalhekk irrabjat bl-industrija. Irrabjat bl-industrija minħabba dak li hu għaddej, għax jiġu għandkom u jsawwtu lilna bikom. Kollha l-istess skużi! 

IĊ-CHAIRPERSON: Jien nista’ niddikjara li Owen Spiteri lanqas biss naf min hu u qatt ma kellimni.

ONOR. GLENN BEDINGFIELD: Jiġifieri konvenjentement taf lil wieħed u ma tafx lill-ieħor! 

DR GAVIN GULIA: Jibagħtulna lil wieħed u jkun qed jitkellem għall-ieħor li jkunu f’relazzjoni fl-industrija.

IĊ-CHAIRPERSON: Staqsi lil Konrad Mizzi.

ONOR. GLENN BEDINGFIELD:  Jien ma naf lil ħadd minnhom.

DR GAVIN GULIA: Hawnhekk se ngħidha għax naf li qegħdin isegwuni bħalissa. I’m not happy.  They should regroup, jagħmlu association għax m’għandhomx...

ONOR. CHRIS SAID: Jagħmlu cartel!

DR GAVIN GULIA: Le mhux cartel!  Għandhom jagħmlu association kollha bejniethom u mhux jagħmlu association biex jippromwovu t-talent Malti imbagħad imorru jġibu l-International Festival. Min qed jismagħni u jarani jaf li qed nirriferi għalih. 

ONOR. CHRIS SAID: X’qed tissuġġerilhom jagħmlu, Dr Gulia?

DR GAVIN GULIA: Jingħaqdu f’association u jkellmuna, mhux wieħed jispara lill-ieħor. 

ONOR. CHRIS SAID: Mhux ikellmukom qegħdin?

DR GAVIN GULIA: Inti semmejt lil Casha.

ONOR. CHRIS SAID: Le, jien ma semmejtx ismijiet. Imma kif qed tixhed b’dan il-mod?

DR GAVIN GULIA: Inti qed tgħid Casha! 

ONOR. CHRIS SAID: Casha ma semmejtux jien. 

DR GAVIN GULIA: Staqsejtuni min hu tal-MedAsia Co. Ltd.

ONOR. ALEX MUSCAT: Dr Gulia, ħalli nifhem ftit jien għax qisna qegħdin inqassmu l-miljuni tal-ewro bħalma nqassmu l-karawett. Irrispettivament jekk hux qabel l-2013 jew wara, nifhem sew li fil-passat kien hemm kumpanija partikolari li ħadet ċertu ammont ta’ flus biex iffaċilitat li jkun hawn l-Isle of MTV, u wara l-2013 kien hemm kumpaniji oħrajn li ġabu festivals differenti? Nifhem sew li l-investiment li tħalla fil-pajjiż huwa bil-wisq ħafna ikbar meta kkomparat mal-flus li ngħataw?

DR GAVIN GULIA: Iva. Fil-fatt irriferejt għal rapport li ħejja Gordon Cordina...

ONOR. GLENN BEDINGFIELD:  U li ddubitaw minnu.

DR GAVIN GULIA:  ...u qalu li wisq probabbli se jistiednuh biex jispjega dak ir-rapport.

ONOR. ALEX MUSCAT: Jiġifieri kull meta tagħtu dawn it-tip ta’ sponsorships biex jinġiebu  dawn l-events internazzjonali jrendu sew f’pajjiżna.

DR GAVIN GULIA: Dażgur. Jekk trid, nerġa’ naqralek mir-riżultati li ħarġu. Pereżempju, Lost and Found – mhux għax ma jkollniex problemi bih għax kultant tidħol kritika għax “dak” kien liebes... 

ONOR. ALEX MUSCAT: U storbju, u “dik” is-sinjorina kienet kemmxejn mikxufa.

DR GAVIN GULIA: Jiġifieri jkollok dawn il-permutations u tara kif jistgħu jirregolaw ruħhom aħjar, imma tkun ħallast €300,000, ikunu ġew 10,000 ruħ għalih, u jkunu nefqu kważi €8 miljun f’dawk l-erbat ijiem li jkunu hawn. 

Dwar l-Abode ta’ Għawdex...  Aħna ridna li l-festivals ma jsirux Malta biss, imma jsiru Għawdex ukoll.

ONOR. ALEX MUSCAT: Hekk sewwa u xieraq. 

DR GAVIN GULIA: Għal dan il-festival ħallasna €32,000 u ġibna 4,000 ruħ li nefqu aktar minn €3 miljun.

ONOR. CHRIS SAID: Iċ-ċifra ta’ 4,000 ruħ minn fejn ġibtuha?

DR GAVIN GULIA: Issa jitla’ jixhed Gordon Cordina u jgħidilkom.

ONOR. CHRIS SAID: Jiġifieri inti ma tafx minn fejn ġew.

DR GAVIN GULIA: Jien ma mmurx ngħoddhom! 

ONOR. CHRIS SAID: Kollox sew. Issa jgħidilna min jgħoddhom. 

DR GAVIN GULIA: Is-CEO jew l-Executive Chairman jikkummissjona rapport.  Dik hi s-serjetà.

ONOR. CHRIS SAID: Issa jgħidilna min għoddhom Gordon Cordina.

ONOR. ANTHONY AGIUS DECELIS:  Biex inkompli ma’ dak li qal il-kollega tiegħi, l-Onor. Alex Muscat, tista’ tgħidilna kif żdied in-numru ta’ turisti li ġew Malta fl-aħħar snin?
 
ONOR. CHRIS SAID: Aħna għadna m’aħniex lesti mill-mistoqsijiet.

ONOR. ALEX MUSCAT: Lanqas aħna. Mela aħna nistgħu niġu hawnhekk u noqogħdu presente cadavere!?

ONOR. CHRIS SAID: Din id-diskussjoni diġà għamilniha u konna għedna li meta nagħlqu x-xhieda tagħna intom għandkom...

ONOR. ALEX MUSCAT: Bid-dovut rispett, qatt ma ġie konkluż dan.  Li aħna niġu hawnhekk nagħmlu sagħtejn noqogħdu nisimgħu biss hija unheard of!  

ONOR. CHRIS SAID:  Imma dejjem hekk għamilna.

ONOR. ALEX MUSCAT:  Mhu veru xejn! Nagħmlu mistoqsijiet iż-żewġ naħat. 

IĊ-CHAIRPERSON: Il-parir tiegħi huwa li jkompli bil-mistoqsijiet l-Onor. Said...

ONOR. ALEX MUSCAT: Dejjem kien hemm alternanza fil-mistoqsijiet.

IĊ-CHAIRPERSON: ...imbagħad isiru d-domandi l-oħra, u ndumu kemm hemm bżonn. 

ONOR. CHRIS SAID: Ħalli nagħmillek l-aħħar ftit mistoqsijiet, imbagħad naraw x’joħroġ mix-xhieda l-oħra. Inti ġejt hawn għedtilna G7 u mhux G7, eċċ., u ma niddubitakx, imma meta nara d-dokumenti nibqa’ imbellaħ kif ġejt tixhed b’ċertu mod hawnhekk għax mill-kuntratt tal-Isle of MTV, il-G7 ma jiċċentra mkien u l-pagamenti jmorru direttament għand MTV Networks Europe.

DR GAVIN GULIA: Ma naħsibx li l-G7 qiegħed hemmhekk biex ma jaqlax flus. Aħna nixtiequ kieku mmorru nkellmu lil Viacom direttament, imma biex tkellem lil Viacom bilfors trid tgħaddi through G7. 

ONOR. CHRIS SAID: Bħala MTA, il-ftehim ma’ min tiffirmawh?

DR GAVIN GULIA: Ma’ Viacom jidhirli, imma ħalli naqra daqsxejn.

ONOR. CHRIS SAID: Ara jekk il-kuntratt huwiex €800,000 jew €2 miljun. 
DR GAVIN GULIA: Eh mela tawhulkom?

ONOR. CHRIS SAID: Dażgur li tawhulna! Missu kien għandek la kont taf li kien €2 miljun fl-2008! X’differenza bejn €2 miljun u €800,000!

DR GAVIN GULIA: Jien għedt fl-2008. 

ONOR. CHRIS SAID: Dak il-kuntratt huwa mill-2007 għall-2008.

DR GAVIN GULIA: Mela jista’ ikun kien fl-2009.

IĊ-CHAIRPERSON: Jiġifieri taż-€2 miljun qiegħda...

ONOR. GLENN BEDINGFIELD: Qed jgħidilna li se jġibilna l-informazzjoni.

DR GAVIN GULIA:  Bħalissa hemm l-industrija kollha qiegħda tarana. 

IĊ-CHAIRPERSON:  Għandna l-kuntratt hawnhekk.

ONOR. GLENN BEDINGFIELD: Bla dubju, imma ta’ sena waħda. 

IĊ-CHAIRPERSON: Le ta’ sena, għas-sena ta’ wara. 

ONOR. GLENN BEDINGFIELD: Imma issa se jġibilna tas-snin 2009, 2010, 2011 u 2012. 

DR GAVIN GULIA: Minn hawnhekk jien nappellalhom biex jingħaqdu u joqogħdu bil-għaqal u ma jsawtux lil xulxin u jagħmlu association u jiġu jkellmuna, biex nagħmlu l-affarijiet aħjar. Għaliex le! Jiġu jkellmuna mhux joqogħdu jġellduna. 

ONOR. CHRIS SAID: L-MTA wara l-elezzjoni tal-2017 kriet numru ta’ billboards?

DR GAVIN GULIA: Nimmaġina għax dak huwa parti mix-xogħol tagħna. Anke bħalissa għaddejjin bil-billboards għal fuq il-COVID-19. 

ONOR. ANTHONY AGIUS DECELIS: Jiġifieri hija fil-prattika tagħkom li tikru l-billboards, jew bdejtu tikruhom minn wara perjodu partikolari?
DR GAVIN GULIA: Le, minn dejjem nikru l-billboards għal ħaġa jew oħra. 

IĊ-CHAIRPERSON: Mhux kulħadd jaf li l-billboards isiru dejjem? Aħna staqsejnik dwar perjodu partikolari.

ONOR. ANTHONY AGIUS DECELIS: Mela ma kellkomx għalfejn tistaqsu dwar il-perjodu ta’ wara l-elezzjoni tal-2013, jekk dejjem isir hekk!

IĊ-CHAIRPERSON: Għax jista’ ikun li l-billboards li nkrew kienu ta’ xi partit partikolari. Għalhekk qegħdin nistaqsu. 

DR GAVIN GULIA: Imma f’dak il-każ nitlob...

IĊ-CHAIRPERSON: Allura tinġab l-iskuża li baqgħu l-billboards fit-toroq. Fhimt kif jaħdem il-Partit Laburista biex jibqa’ jaqla’ il-flus?

ONOR. CHRIS SAID: Dawn huma billboards li kien juża l-Partit Laburista fl-elezzjoni, wara l-elezzjoni tal-2017 baqgħu hemm u kriethom l-MTA. Dan dejjem skont l-informazzjoni li għandi u li inti tista’ tivverifika.

DR GAVIN GULIA: Irrid nivverifikaha.

ONOR. CHRIS SAID: Mhux hekk biss. Imbagħad intużaw ukoll għal diversi events privati. Mela trid tivverifika jekk l-MTA ħarġitx call biex tikrihom jew kriethomx direttament, jiġifieri jekk marritx through a direct order; kemm għandha billboards mikrijin; u mill-2017 sal-aħħar tal-2018 dawn il-billboards ingħatawx biex jintużaw minn kumpaniji privati u kemm ħallsu dawn il-kumpaniji privati talli wżawhom.

DR GAVIN GULIA: Issa nara r-records tal-2017...

ONOR. CHRIS SAID: Ħalli nagħtik ritratti tal-billboards użati...

IĊ-CHAIRPERSON: Dr Gulia, il-mistoqsija tal-Onor. Said hija jekk intix konxju li l-MTA, wara l-elezzjoni ġenerali tal-2017,...

DR GAVIN GULIA: Irrid nivverifika għax billi nara r-ritratti...

ONOR. CHRIS SAID: Tajthomlok biex tkun taf fejn huma wħud minnhom. 

DR GAVIN GULIA: Possibbli tagħmluli photocopy?

ONOR. CHRIS SAID: Tista’ teħodhom. 

ONOR. GLENN BEDINGFIELD: Dr. Gulia, rigward l-Isle of MTV, inti għedt li r-relazzjoni tagħkom hija ma’ Viacom. M’għandkom ebda relazzjoni oħra mal-G7?  

DR GAVIN GULIA:  Lil VIACOM inkellmuhom, mela le, fosthom wieħed li jismu Russell, imma you  have to go through G7. 

ONOR. GLENN BEDINGFIELD: Imma għandkom xi tip ta’ kuntratt iffirmat ma’ G7?

DR GAVIN GULIA: Iva, għandna. 

ONOR. GLENN BEDINGFIELD:  Tista’ ġġibilna kopja tiegħu?

DR GAVIN GULIA:  Iva, mela le.

ONOR. CHRIS SAID: Il-kuntratti huma ffirmati mal-MTV.  Hux hekk?

ONOR. GLENN BEDINGFIELD: Jiġifieri għandek kuntratt ma’ G7 u kuntratt ma’ MTV.

ONOR. CHRIS SAID: Fi żmienek reġa’ ġie nnegozjat.  Hux hekk?

DR GAVIN GULIA: Iva, fl-2018. 

ONOR. CHRIS SAID: U inti kont Executive Chairman.

DR GAVIN GULIA: Jien niftakar li ffirmajt anke qabel għax kien hemm żmien meta kienet tiffirma wkoll l-MMC.  Jien kont niffirma għall-MMC u kont iffirmajt żgur ma’ Paul Bugeja, li dak iż-żmien kien CEO tal-MTA.

ONOR. CHRIS SAID: Meta ffirmajt inti, il-firmatarju l-ieħor fuq il-kuntratt kien ir-rappreżentant tal-G7 jew ir-rappreżentant tal-MTV? 

DR GAVIN GULIA:  Irrid nara l-kuntratt.

ONOR. CHRIS SAID:  Lanqas din ma tiftakar!?

DR GAVIN GULIA: Daqskemm niffirma kuntratti!

ONOR. CHRIS SAID: Imma dan kien kuntratt ta’ €2 miljun!

DR GAVIN GULIA: Seta’ kien ta’ €10 miljun! 

ONOR. CHRIS SAID: Imma ma tiftakarx ma’ min iddijljajt?

DR GAVIN GULIA: Irrid nivverifika u nwieġbek; hawnhekk qiegħed nixhed bil-ġurament.  Lanqas niftakar x’kilt il-ġimgħa l-oħra, aħseb u ara!

ONOR. CHRIS SAID: Ħalli ngħaddi fuq il-kirjiet għax ftit fadlilna ħin. Il-kuntratt li għandkom ma’ SmartCity inti ffirmajtu?

DR GAVIN GULIA: Le mhux jien.

ONOR. CHRIS SAID:  Mela min?

DR GAVIN GULIA:  Paul Bugeja. 

ONOR. CHRIS SAID: Intom għandkom ukoll stores l-Imrieħel. Kemm ilhom mikrijin dawn l-istores? 

DR GAVIN GULIA: Naf li ilhom.  Intom tlabtu l-kuntratt oriġinali u li sibna hu l-kuntratt mill-2012 sal-2017.  Lili qaluli li dawk l-istores kienu ilhom ħafna iktar mikrijin, però ma sibna xejn.

ONOR. CHRIS SAID: Għandek il-kuntratt tal-istores tal-Imrieħel mill-2012 sal-2017. Kemm kienet il-kirja fis-sena matul dak iż-żmien? 

DR GAVIN GULIA: Kienet inqas minn dak li nnegozja Paul Bugeja. Jidhirli kienet madwar €5,000 inqas kull sena. 

ONOR. CHRIS SAID: Jiġifieri l-kirja wara l-2017 żdiedet ...

DR GAVIN GULIA: Ma ġibtx kopja miegħi.  Tistgħu tgħadduli kopja tal-kuntratt ħalli nara ftit peress li ma nnegozjajthomx jien? Tal-2012 kien €26,000 fis-sena, imbagħad żdied ftit fl-2016, imbagħad tal-2017 huwa €70,000 – dik tal-avukati ngħidilha jien ħalli żgur... 

ONOR. CHRIS SAID: Fl-aħħar sena kemm kien? Mhux is-sena li tkun esaġerata biex wieħed ikollu joħroġ.

DR GAVIN GULIA: €27,600.

ONOR. CHRIS SAID: U llum taf kemm hu fis-sena?

DR GAVIN GULIA: Jekk m’iniex sejjer żball madwar €34,000. 

ONOR. CHRIS SAID: Ħalli mmur lura għall-kuntratt tal-MTV. Se jkolli mmur fuqu għax jidher li...

DR GAVIN GULIA:  Għax bagħtuhulek.  Ħalli nara jekk bagħtuhx lili wkoll.

ONOR. CHRIS SAID:  Jekk ngħidlek li fl-2010, jiġifieri t-tielet sena tal-MTV, il-kuntratt kien €1.3 miljun mhux €2 miljun, x’tgħidli?

DR GAVIN GULIA: Nivverifika u ngħidlek, għax qegħdin jibgħatulek, kif qegħdin jibgħatu lili wkoll, u se jħawduna u jġellduna kif kont qed ngħidilkom.

ONOR. CHRIS SAID: Inti għandek ħafna iżjed suldati min jibgħatlek.  Għandek 150 suldat fl-Awtorità! 

DR GAVIN GULIA: Irrid niċċekkja għax jien qed nixhed bil-ġurament u diġà ġejt ikkritikat inġustament.

ONOR. CHRIS SAID: Imma dawn il-figuri diġà tfajthom! 

DR GAVIN GULIA: Ħalli nivverifika. 

ONOR. CHRIS SAID: L-aħħar mistoqsija li għandi hija dwar il-kirja mill-MTA tal-proprjetà fl-Imsida.   Biex inkunu korretti u nkunu għedna kollox, din saret qabel dħalt inti bħala Chairman, però kemm ilek Chairman inti, din ġiet imġedda. Inti kont b’xi mod involut?

DR GAVIN GULIA: Assolutament, le. Lanqas biss naf li sar dak il-kuntratt tal-2017. 

ONOR. CHRIS SAID: Jiġifieri ħadd ma ġibidlek l-attenzjoni.

DR GAVIN GULIA: Le, ħadd.

ONOR. CHRIS SAID: Jiġifieri s-CEO ta’ taħtek...

DR GAVIN GULIA: Dak mhuwiex ta’ taħti, imma huwa dak li jmexxi. 

ONOR. CHRIS SAID: Imma ma ħassx li kellu jiġbidlek l-attenzjoni.

DR GAVIN GULIA: Le, ħadd ma ġibidli l-attenzjoni.  Kieku ġibidli l-attenzjoni kont ngħidlu “agħmel inti”.  Onor. Said, skużani.  Mitt darba nerġa’ ngħidlek li żbaljajt.

IĊ-CHAIRPERSON: Grazzi, Dr Gulia. 

Nirringrazzja wkoll lil kull min ħa sehem f’din il-laqgħa tal-lum. Il-Kumitat qiegħed jaġġorna għal ġurnata u ħin li jiġu kkomunikati aktar ‘il quddiem.

Fit-3:57 p.m. il-kumitat aġġorna. 
